
21 ივნისს, „ქართული ოცნების“ ცენტრალურ ოფისში საქართველოს პრემიერმინისტრი მამუკა ბახტაძე, საპარლამენტო უმრავლესობასთან ერთად, რამდენიმე საათის განმავლობაში განიხილავდა დაანონსებულ სტრუქტურულ ცვლილებებს, რომლის ფარგლებშიც სამინისტროების რაოდენობა 14-დან 11-მდე უნდა შემცირდეს. დღევანდელ შეხვედრას არ დასწრებია მმართველი პარტიის თავმჯდომარე. კონსულტაციის დასრულების შემდეგ კომენტარი მხოლოდ დეპუტატთა ნაწილმა გააკეთა. მათი განმარტებით, დღევანდელ შეხვედრაზე მომავალი მინისტრების ვინაობაზე საუბარი არ ყოფილა. საპარლამენტო უმრავლესობის წევრებს ჯერჯერობით არ აქვთ ზუსტი პასუხი, თუ რომელი სამინისტროების შერწყმა მოხდება. 20-საათიან „ქრონიკაში“ ითქვა, რომ დაანონსებულ სტრუქტურულ ცვლილებებთან დაკავშირებით, შეკითხვები აქვს მმართველი გუნდის ნაწილს, მეორე ნაწილი კი ახალ პრემიერმინისტრს სრულ ნდობას უცხადებს. სამთავრობო ცვლილებებთან დაკავშირებით დღეს განცხადებები ოპოზიციისა და არასამთავრობო ორგანიზაციების წარმომადგენლებმაც გააკეთეს.
ირაკლი კობახიძე: „მცირე მთავრობის იდეა არ გულისხმობს მხოლოდ სამინისტროების რაოდენობას. აქ არის მთლიანად საუბარი იმაზე, რომ უფრო ეფექტიანი უნდა გახდეს მართვა მთავრობის შიგნით. ეს არის ამოცანა. მისი ერთი მცირე კომპონენტია, რა თქმა უნდა, სამინისტროების რაოდენობა. შიგნით სამინისტროებში არის მოსაწესრიგებელი მართვის სისტემა და ამაზე იქნება, რა თქმა უნდა, მსჯელობა და საუბარი და მთლიანობაში, ძალიან მნიშვნელოვანია ის, რომ კიდევ ერთხელ გადავხედოთ ჩვენს პოლიტიკლურ რიგებს სხვადასხვა მიმართულებით. საჭიროა სხვადახვა მიმართულებით კიდევ უფრო  ეფექტიანი პოლიტიკის წარმოება, ჩარევა იმისათვის, რომ ჩვენ მოვაწესრიგოთ საზოგადოებრივი ცხოვრების სხვადასხვა სფერო. 
ჟურნალისტი: პერსონალური ცვლილებები თუ იქნება?
ირაკლი კობახიძე: ზოგადად გეტყვით, ჩვენ გვქონდა კონსულტაციები ბატონ მამუკასთან, მისი პოზიცია არის, რომ ცვლილებები უნდა განხორციელდეს პერსონალური თვალსაზრისითაც. კონკრეტულად, რა სახით განხორციელდება ეს ცვლილებები, ეს არის ბატონი მამუკას გადასაწყვეტი.
ჟურნალისტი: ბიძინა ივანიშვილი იქნება თუ არა ჩართული თუნდაც ამ სტრუქტურული ცვლილების ნაწილში და ასევე ახალი მინისტრთა კაბინეტის შექმნაში?
ირაკლი კობახიძე: რა თქმა უნდა, ჩვენ გვექნება სხვადასხვა ფორმატში კონსულტაციები, მათ შორის, იგივე პოლიტსაბჭოს ფორმატში. როგორც მოგეხსენებათ, პოლიტსაბჭოს თავმჯდომარე არის პარტიის თავმჯდომარე ბიძინა ივანიშვილი. შესაბამისად, ბუნებრივია, ის იქნება ჩართული ამ კონსულტაციების პროცესში“.
ეკა ბესელია: „ჩვენ ვმსჯელობთ, რამდენად იქნება მნიშვნელოვანი, ორგანულად თავსებადი უწყებების გაერთიანება და იმ კონცეფციით სვლა, რომელზედაც საუბრობდა პრემიერი. რა შედეგებს გამოიწვევს ეს და ბუნებრივია, უფრო შინაარსობრივი და ჩაღრმავებული მსჯელობა გვაქვს ამ საკითხებზე, რომლებიც დღეს ვერ ამოიწურა და ვერ დასრულდა. ის ხედვა, რომელიც პრემიერმა გუშინ პარლამენტის სესიაზე, საჯარო სხდომაზე გაახმოვანა, სამინისტროების შემცირება და მართვის ეფექტიან მოდელზე გადასვლა, რათა მოქალაქემ სწრაფად მიიღოს შედეგი, ეს კონცეფცია არის მხარდაჭერილი... ის, რომ ადამიანური რესურსის ხარჯზე მოხდება ეს გაერთიანება, ესე არ არის, კონცეპტუალური გააზრების დონეზე, პრემიერის პოზიციაა, რომ შევინარჩუნოთ ის კარგი კადრები, ვინც არსებობს ამ სტრუქტურებში. ჩვენ ძალიან დემოკრატიული წესი გვაქვს გუნდის შიგნით გადაწყვეტილების მიღების და ეს გულისხმობს შიდა ტიპის განხილვებს და სხვათა შორის, ერთ-ერთი ყველაზე დემოკრატიული ამ მხრივ, მე რაც მახსოვს, მიმუშავია, ბიძინა ივანიშვილს აქვს, რომელიც ერთპიროვნულად არასდროს არ იღებდა გადაწყვეტილებებს“.
აკაკი ზოიძე: „არ ყოფილა არც პიროვნებებზე საუბარი, არც ვინ იქნება მინისტრი, არც როგორ ჩამოყალიბდება ეს სტრუქტურები, ვიხილავთ მხოლოდ ერთი კუთხით, რომ მაქსიმალურად მოქალაქეებს გავუადვილოთ იმ სარგებელის და მომსახურების მიღება, რომელსაც სახელმწიფო უნდა აწვდიდეს... სტრუქტურული ცვლილებების არსი არის ის, რომ უფრო ეფექტიანი, მოქნილი მთავრობა გვქონდეს, რომელიც უფრო ჩქარა, დროულად და ეფექტიანად მეტ სარგებელს მიიტანს მოქალაქებამდე. თვითმიზანი არც 11 არის, არც 15, უბრალოდ საუბარია იმაზე, რომ, შეიძლება, სხვა სამინისტროებსაც შეეხოთ ცვლილებები, ოღონდ ეს არ ნიშნავს, რომ რიცხვი შემცირდება, უბრალოდ რაღაც ფუნქციები გარკვეული სამინისტროებიდან გადავიდეს, ვთქვათ, მაგალითად, ყველა საკითხი, რაც ეხება მშენებლობას, გადავიდეს ინფრასტრუქტურის სამინისტროში... ამ წინადადებამ უნდა გაიაროს ის ფილტრი, რასაც ჰქვია საპარლამენტო ფილტრი. ჩვენ გვაქვს საპარლამენტო რესპუბლიკა და პარლამენტს ამ კუთხით მიენიჭება გადამწყვეტი მნიშვნელობა, რომ საპარლამენტო გუნდი იყოს მთლიანად შეჯერებული“.
გია ვოლსკი: „აზრთა სხვადასხვაობა არ არსებობს, არსებობს მსჯელობის პროცესი. ერთი, რაც შეიძლება დღეს დარწმუნებით ითქვას, რომ ადმინისტრაციული ხარჯები იქნება შენარჩუნებული, ეკონომიკური ზრდის პირობებში, რასაკვირველია, ეს მოგვცემს სერიოზულ დანაზოგს. აქედან გამომდინარეობს ყველა ის დაპირება, რაც პრემიერმა გააჟღერა, ეს ერთი და მეორე, ოპტიმიზაცია არ იქნება დაკავშირებული საკადრო შემცირებებთან, რაც ალბათ უნდა გაითვალისწინოს იმ ხალხმა, ვინც დღეს მუშაობს და უნდა იყოს მობილიზებული ისევე, როგორც გუშინ. საბოლოო გადაწყვეტილება ჯერ მიღებული არ არის, დღეს გავცვალეთ მოსაზრებები ამ საკითხებთან დაკავშირებით, ამაზე სრული პასუხი დღესდღეობით არ არსებობს“.
თამარ ჩუგოშვილი: „განვიხილავთ, რა ფორმით იქნება ყველაზე ეფექტური და სწორი ოპტიმიზაცია სხვადასხვა უწყების. მოგვიანებით გაკეთდება განცხადება დისკუსიის დასრულების შემდგომ, თუ ზუსტად რომელი სამინისტროების გაერთიანებაზე არის საუბარი. მიზანი არის ძალიან კონკრეტული. ის, რომ გადაწყვეტილების მიღებასა და მოსახლეობის მიერ სერვისების მიღების დრო შემცირდეს, იყოს ბევრად უფრო ეფექტური მუშაობა. გვაქვს ჩვენ გარკვეული სირთულეები ამ კუთხით. ჩვენ ვაცხადებთ გარკვეული პროგრამების დაწყებას, სიახლეების შემოტანას და სინამდვილეში დროში იწელება ხოლმე აღსრულება და მთავარი არის ის, რომ ეს აღსრულება იყოს ეფექტური“.
ზაზა გაბუნია: „საკითხი ბევრია განსახილველი, შესაბამისად, ფორმატი, რომელიც არის აპრობირებული გუნდში, ამ ფორმატში ვიმსჯელებთ ბევრ საკითხზე. რაზე იქნება გადაწყვეტილება მიღებული და რაზე შედგება მსჯელობა, ამაზე განცხადება შეხვედრის შემდეგ გაკეთდება“. 
ანრი ოხანაშვილი: „რა ცვლილებებიც არ უნდა განხორციელდეს, ეს არ უნდა შეეხოს დასაქმებულებს და ამან არ უნდა გამოიწვიოს ჩვენი კვალიფიციური თანამშრომლების სახლში გაშვება. ეს არ არის მიზანი.
ჟურნალისტი: პრემიერი ამბობდა, რომ 100-დან 120 მილიონამდე უნდა დავზოგოთ ბიუჯეტიდან, მაშინ რანაირად ხდება ეს?
ანრი ოხანაშვილი: მე შეგნებულად თავს ავარიდებ რაიმე კონკრეტული პასუხის გაცემას მარტივი მიზეზის გამო. ჩვენ ავიღეთ ეს დრო იმისთვის, რომ ინტენსიური კონსულტაციების ფარგლებში ყველა გათვლა გავაკეთოთ იმისთვის, რომ არავინ არ დაზიანდეს“.
ბექა ნაცვლიშვილი: „რაც კეთდებოდა, ეფექტურად გაკეთდეს, თუ ამას მოემსახურება, კარგი, თუ არ მოემსახურება, არ დავუჭერთ მხარს... ჩვენ, ამ შემთხვევაში ის ადამიანები, რომლებიც ამას უშუალოდ არ ვახორციელებთ, ჩვენ გვჭირდება დასაბუთება ამ ყველაფრისა, რამდენად ეფექტური იქნება და თუ არ შემცირდება, ვთქვათ, იმ სერვისების, როგორც ხარისხი, ისე რაოდენობა, რომლიც ჩვენს მოქალაქეებს, მაგალითად კულტურისა და სპორტის მიმართულებით მიეწოდებათ ხომ, ეს არის ძალიან მნიშვნელოვანი, ამიტომ გვჭირდება ჩვენ უფრო მეტი ინფორმაცია...
ჟურნალისტი: იმ შემთხვევაში თუ არ მოგეწონებათ მხრს დაუჭერთ?
ბექა ნაცვლიშვილი: მაშინ ვიმსჯელებთ. ეს არის სამსჯელო საკითხი.
ჟურნალისტი: გამორიცხავთ, რომ მხარი არ დაუჭიროთ?
ბექა ნაცვლიშვილი: მაგას ვამბობს რა, როდესაც შემოვა, იმის მიხედვით ვიმსჯელებთ, დავუჭერთ მხარს ამ კონკრეტულ საკითხს თუ არ დავუჭერთ.
ჟურნალისტი: თეა წულუკიანის გაკეთებული საქმე მისაღებია?
ბექა ნაცვლიშვილი: თეა წულუკიანის მიმართ მიმდინარეობს მიზანმიმართული კამპანია ძალიან ცუდი და ძალიან არასწორი“.
დავით ჭიჭინაძე: „სასჯელაღსრულება უერთდება იუსტიციას, დევნილთა სამინისტრო იყოფა ორ ნაწილად: მშენებლობის კომპონენტი მიდის ინფრასტრუქტურაში, დევნილების, თვითონ სოციალური ნაწილი - ჯანდაცვაში და სპორტისა და კულტურის სამინისტრო მიდის განათლების სამინისტროში. ჩემთვის ცოტა ძნელი გასაგებია სპორტი, ახალგაზრდობა და განათლება, აი, ამათი შერწყმა. მშენებლობის ნაწილში ვიზიარებ მაგ პოზიციას, თანხობრივადაც, შესრულებების თვალსაზრისით უფრო სწრაფად გაივლის, როდესაც ერთ სამინისტროს აქვს ეს სულ ყველაფერი ჩაბარებული... 50-60% მინისტრებთან მე მაქვს კითხვები, თან ისეთი კითხვები, რომელზეც პასუხები არ არის გაცემული, მიუხედავად იმისა,რომ საკმაო ხანია მინისტები არიან. რა თქმა უნდა ქალბატონი იუსტიციის მინისტრის გუშინწინდელი განცხადება ჩემთვის აბსოლიტურად მიუღებელია, რომ რაღაცა ვიღაცას შეეშალა. თუ რამის თქმა გინდა, უნდა თქვა. გიორიგ კვირიკაშვილი თურმე ცდებოდა თუ შეცდა, კარგად გამოსდის წასული ადამიანის შეფასება, ალბათ, არ ვიცი, ჯობია, ეგეთი ადამიანი, რადგანაც ეგეთი გულწრფელია და ყოველთვის შეცდომებს ხედავს, გარეთ იყოს და იქედან მიგვანიშნოს შეცდომებზე“.
კახა კახიშვილი (მაესტრო): „გაერთიანება ესე მექანიკურად ვერ მოხდება, მით უმეტეს, როგორც საუბრობენ, რომ ერთი დეპარტამენტის სახით შეუერთდება, რა თქმა უნდა, ერთი დეპარტამენტის სახით ვერ შეუერთდება, რადგან რამოდენიმე წამყვანი დეპარტამენტია სასჯელაღშრულებისა და პრობაციის სამინისტროში და რამოდენიმე სამინისტროს ფუნქციასაც კი ასრულებს სასჯელაღსრულების და პრობაციის სამინისტრო. ასრულებს, როგორც პენიტენციური დეპარტამენტის სახით სასჯელის აღსრულებას, სამედიცინო დეპარტამენტი ძალიან დიდი დეპარტამენტია და ჩვენთან არის ორი ავტონომიური საავადმყოფო, ამავდროულად არის ჯარის კომპონენტი, სასჯელაღსრულებისა და პრობაციის სამინისტრო იწვევს წვევამდელებს, დაახლოებით 1 800 კაცამდე წელიწადში, თავის ყაზარმული სწავლებებით და ა.შ.“.
მაია ცქიტიშვილი (მაესტრო): „თითოეული ქვეყანა ირჩევს იმ საუკეთესო მოდელს, რომელიც მის სტრუქტურას, სპეციფიკასა და საჭიროებებს შეესაბამება. არ გამორიცხავ ნამდვილად არანაირ ცვლილებებს, მაგრამ ეს არ გულისხმობს იმას,რომ ეკონომიკის და ინფრასტრუქტურის სამინისტრო აუცილებლად გაერთიანდება“.
ირმა ნადირაშვილი: „თეა წულუკიანზე, თუ მას კიდევ შემოიყვანენ მინისტრთა კაბინეტში, ეს იქნება უბრალოდ თავის მოჭრა. მცირე მთავრობის იდეა, რომლითაც მოვიდა პარლამენტში ბახტაძე, არის კარგი, ჩვენ ამას მივესალმებით, ამის ერთ-ერთი კომპონენტია ბიუროკრატიის ხარჯების შემცირება და ესეც კარგია, მაგრამ ამ სამინისტროების გაერთიანება, შემცირება, მოხდება აბსოლუტურად მექანიკურად და მთავარი პრობლემა, რომ დაიზოგოს ბიუროკრატიული ხარჯები, ეს ნამდვილად ვერ იქნება გადაჭრილი“.
გრიგოლ ვაშაძე: „როგორც საქართველოს მოქალაქეს, „ქართული ოცნების“ ხელისუფლების ყველა წარმატება გამიხარდება, იმიტომ რომ სახლში ვერ წაიღებენ ვერაფერს, ყველაფერი დარჩება ჩემს შვილს, მაგრამ როდესაც კერენსკის დროებით მთავრობას მინიშნავენ და კერენკისგან განსხვავებით, გადაწყვეტილების მიღების არც ჭკუა, არც უნარი არ აქვს არც ერთს, ვინც ამ ხელისუფლებაშია, გასაგებია, საით მიდის ჩვენი სახელმწიფო“.
ირაკლი აბესაძე: „ჩვენ, წინა მთავრობის შემთხვევაში ვნახეთ საზოგადოებისთვის ნათქვამი ცალსახა ტყუილი, როდესაც საუბრობდნენ მცირე მთავრობაზე და სამინისტროების გაუქმების შემდეგ, შემცირდა მხოლოდ და მხოლოდ ფაქტობრივად მინისტრის პორთფელები, ხოლო ბიუროკრატია დარჩა იგივე რაოდენობით და ეს იყო ტყუილი. სამწუხაროდ, გვაქვს მოლოდინი, რომ მორიგ ჯერზე ეს იქნება ტყული ნათქვამი საზოგადოებისთვის და შესაბამისი რაოდენობით არ დაიზოგება თანხა ბიუროკრატიაზე“.
ლევან ნატროშვილი: „უწყებათაშორის სამუშაო არის ჩასატარებელი, რაც ჩვენი აზრით შეუძლებელია, რომ მოესწროს 3 კვირაში, მაგალითად, სსიპ-ების, აიპ-ების და შპს-ების საკითხები, ძალიან პრობლემურია, ყველაზე დიდი რისკები ნეპოტიზმის, სხვადასხვა ტიპის კორუფიციული გარიგებების სწორედ ასეთი ტიპის ინსტიტუტებში არის და რა თქმა უნდა, თუ ეს რეფორმა ამ ყველაფერს არ უპასუხებს და ისეთი რეფორმა არ იქნება, რომელიც ყველა ამ რიცხვს დააზღვევს და შეამცირებს ერთის მხრივ და მეორეს მხრივ იმ მიზანსაც შეასრულებს, მიაღწიევს, რაც დასახულია, რომ მინიმალური მთავრობა და მინიმალური ბიუროკრატია იყოს, მაშინ დიდი აზრი ამ ცვლილებებს არ ექნება და უბრალოდ რაღაც ასეთი თვალის ასახვევად შეიძლება მივიჩნიოთ“.

[bookmark: _Toc517413502]მამუკა ბახტაძის პირველი დღე პრემიერმინისტრის რანგში
21 ივნისს, საქართველოს ახალ პრემიერმინისტრს მთავრობის ადმინისტრაციაში პირველი სამუშაო დღე ჰქონდა. მამუკა ბახტაძემ ამჯერად შენობის სამოქალაქო შესასვლელით ისარგებლა, სადაც მას ადმინისტრაციის ხელმძღვანელი დახვდა. მთავრობის მეთაურმა დღესვე მინისტრების დანიშვნის ბრძანებას მოაწერა ხელი. მთავრობის ადმინისტრაციაში მისვლამდე მამუკა ბახტაძე ფინანსთა სამინისტრო თანამშრომლებს დაემშვიდობა.
მამუკა ბახტაძე: „მინდა თითოეულ თქვენთაგანს გადავუხადო დიდი მადლობა მხარადჭერისთვის, გვერდში დგომისთვის. კიდევ ერთხელ მინდა გულწრფელად გითხრათ, რომ მე ვარ ძალიან ამაყი და ცხოვრებაში ძალიან გამიმართლა, რომ თქვენთან ერთად მუშაობის საშუალება მომეცა. ვფიქრობ, ამ პერიოდის განმავლობაში რა რეფორმებზეც ჩვენ ვმუშაობდით, ნაწილი დავიწყეთ, ნაწილი დავაანონსეთ და უახლოეს პერიოდში შევა ძალაში, ეს მართლაც ძალიან მნიშვნელოვანი და ძალიან დიდი მიღწევაა ჩვენი უწყებისთვის. კიდევ ერთხელ მსურს მადლობა გადავუხადო თითოეულ თქვენთაგანს. ფინანსთა სამინისტრო და მასში შემავალი უწყებები გადაუჭარბებლად შეიძლება ითქვა, რომ ხერხემალია ჩვენი სახელმიწიფოებრიობის და მე გამიმართლა ცხოვრებაში ძალიან, რომ თქვენთან ერთად მომიწია ამ სისტემის განვითარება, ზრუნვა იმაზე, რომ კიდევ უფრო გავძლიერებულიყავით და უკეთესი სერვისები შეგვეთავაზებინა ჩვენი მოქალაქეებისთვის“.

[bookmark: _Toc517413503]ამერიკული კვლევითი ინსტიტუტის „ჰერითიჯ ფაუნდეიშენის“ მკვლევარი ლუკ კოფი მცირე მთავრობის იდეას დადებითად აფასებს
როგორც 17-საათიან „ქრონიკაში“ ითქვა, ექსპერტი ხაზს უსვამს იმას, რომ მთავრობა ეფექტური უნდა იყოს და მოქალაქეებისთვის უნდა მუშაობდეს. ლუკ კოფის ახალი მთავრობის ახალი გეგმები და პრიორიტეტები მოსწონს.
ლუკი კოფი: „პოლიტიკურად კონსერვატორი ვარ და მცირე მთავრობის იდეა ძალიან მომწონს. ვფიქრობ, სამინისტროების რიცხვის 11-მდე შემცირების იდეა ძალიან კარგია. აუცილებელია ასევე, რომ მთავრობა ქმედითი იყოს და ხალხისთვის მუშაობდეს. პარლამენტი, რომელსაც დიდი უფებამოსილებები აქვს და რომელშიც ჯანსაღი ოპოზიციაა და აღმასრულებელი ხელისუფლება, რომელიც მცირე ზომისაა, მაგრამ ხალხისთვის მუშაობს, კარგია. იმედი ვიქონიოთ, რომ საქრთველო სასურველ შედეგს მიაღწევს. ამ გზაზე საქართველოს უნდა დავეხმაროთ. ჩემი აზრით, ეს ძალიან სწორი პრიორიტეტებია. ვფიქრობ, გარეთ დამკვირვებლების უმრავლესობა მათ საქართველოსთვის ძალიან მნიშვნელოვან და სწორად განსაზღვრულ პრიორიტეტებად ჩათვლის. ისინი ევროატლანტიკურ ინტეგრაციაზე, ეკონომიკური მდგომარეობის საყოველთაო გაუმჯობესებაზე და განათლების სფეროსა და მისი მნიშვნელობის გაძლიერებაზეა კონცენტრირებული. ჩემი აზრით, ეს ყველაფერი ძალიან მნიშვნელოვანია და საქართველოს ევროატლანრტიკური ინტეგრაციისკენ მიმავალ გზაზე უნდა დაეხმაროს“.

[bookmark: _Toc517413504]მთავარი პროკურორის შერჩევის პროცესთან დაკავშირებით სამოქალაქო სექტორმა საკუთარი ინიციატივა პარლამენტში წარადგინა
სამოქალაქო სექტორმა საქართველოს პარლამენტს მთავარი პროკურორის შერჩევის პროცესთან დაკავშირებით, ახალი ინიციატივა წარუდგინა. მათ მიერ მომზადებული საკანონმდებლო ცვლილების მიხედვით, ქვეყნის მთავარი პროკურორის შერჩევის პროცესი დროებით უნდა შეჩერდეს და ის ახალმა საპროკურორო საბჭომ უნდა აირჩიოს, რომელიც მესამე სექტორის აზრით, ასევე შესაცვლელია. არასამთავრობო ორგანიზაციები მოითხოვენ, რომ საპროკურორო საბჭოს 15 წევრიდან რვა პარლამენტმა წარადგინოს, აქედან ოთხი - მმართველმა ძალამ, ოთხი კი - ოპოზიციამ. სამოქალაქო სექტორის აზრით, 5 წევრი პროკურორების კონფერენციამ უნდა აირჩიოს, 2 კი - სახალხო დამცველის მიერ შექმნილმა კომისიამ. ცვლილების მიხედვით, საბჭოში პოლიტიკური ძალების წარმომადგენელი ვეღარ მოხვდებიან. საპროკურორო საბჭოს ყველა წევრი აკადემიური წრეებიდან, სამოქალაქო სექტორიდან და ადვოკატთა ასოციაციიდან უნდა აირჩიონ. მმართველი გუნდის განმარტებით, მთავარი პროკურორის შერჩევის პროცესში სამოქალაქო საზოგადოების ჩართვას არც მოქმედი კანონმდებლობა აფერხებს. ისინი ინიციატივას შეისწავლიან, თუმცა გაითვალისწინებენ თუ არა, ჯერჯერობით უცნობია. ოპოზიციაში ამბობენ, რომ მთავარი პროკურორობის კანდიდატი მათი და სამოქალაქო სექტორის თანხმობით უნდა შეირჩეს.
დღეს ცნობილი გახდა, რომ „ადვოკატთა და იურისტთა საერთაშორისო ობსერვატორიის“ მიერ მთავარი პროკურორობის კანდიდატად წარდგენილი გიორგი გოგაძე კანდიდატურას ხსნის. ამის შესახებ ინფორმაციას საქართველოს პროკურატურის პრესსამსახურმა გაავრცელა. უწყების განცხადებაში აღნიშნულია, რომ გიორგი გოგაძე მადლობას უხდის არასამთავრობო ორგანიზაციას გამოცხადებული ნდობისთვის, თუმცა წარდგენა მთავარი პროკურორის კანდიდატად მოხდა მასთან კონსულტაციის და შეთანხმების გარეშე. განცხადებაში ნათქვამია, რომ გიორგი გოგაძის სამომავლო გეგმებში არ შედის აღნიშნული თანამდებობის დაკავება.
ლაშა ტუღუში: „მნიშვნელოვანია, რომ იუსტიციის მინისტრი არ იყოს საპროკურორო საბჭოს ხელმძღვანელი. ამას ითვალისწინებს ახალი კონსტიტუცია, რომელიც რამდენიმე თვეში შევა ძალაში. ასევე, გაუგებარია, რატომ უნდა იყვნენ დეპუტატები საპროკურორო საბჭოს წევრები. ამის თაობაზე არაერთგზის მოგვიწოდა ვენეციის კომისიამ. ერთპარტიული, პოლიტიზებული საპროკურორო საბჭო, რომელიც არის გადამწყვეტი მთავარი პროკურორის შერჩევაში, რა სიკეთის მომტანიც არის, ჩვენ ძალიან ვხედავთ... ეს სისტემა არის გახრწნილი და ცუდი სისტემით კარგი პროკურორის არჩევა ვერ მოხდება. არის ილუზია, როდესაც ჩვენ ვფიქრობთ, რომ იქნებ ცუდი სისტემით ავირჩიოთ კარგი მთავარი პროკურორი. ეს იქნება სერიოზული შეცდომა. ამიტომ ძალიან მნიშვნელოვანია, რომ ჩვენ გადავდგათ კონკრეტული ნაბიჯები. პარლამენტმა უნდა შეაჩეროს პროცესი, შეცვალოს სისტემა და შეცვლილი კარგი, ნორმალური სისტემით, რომელიც შეესაბამება იმ კონსტიტუციას, რომელიც მივიღეთ ცოტა ხნის წინ, ამ სისტემით აირჩიოს მთავარი პროკურორი“.
ნათია კუპრაშვილი: „ეს უკავშირდება იმ პრობლემების ანალიზს, რომელიც ამ ქვეყანაში არა და არ სრულდება. ეს უკავშირდება სამართლიანობის განცდის პრობლემას სამოქალაქო საზოგადოების, ზოგადად, რიგითი მოქალაქეების მხრიდან და ყველა ხელისუფლება ძირითადად ამ პრობლემებს ეჩეხება, ვინც არ უნდა იყოს ხელისუფლებაში, რადგან ძალიან მნიშვნელოვანია საგამოძიებო სტრუქტურების დამოუკიდებლობა, დამოუკიდებელი გამოძიების არსებობა ამ ქვეყანაში ყველა ხელისუფლებისგან“.
ვახტანგ ხმალაძე: „წელს საპრეზიდენტო არჩევნების შემდეგ ახლად არჩეული პრეზიდენტის მიერ ფიცის დადების მომენტიდან, იმ პირს დაერქმევა გენერალური პროკურორი და ის გააგრძელებს კიდევ თავის საქმიანობას თითქმის 6 წლის განმაცვლობაში, ამიტომ ძალიან მნიშვნელოვანია, რომ ახლავე იყოს მთავარი პროკურორის არჩევის ისეთი წესი, რომელშიც მინიმიზირებული იქნება პოლიტიკური გავლენები. თუ დღევანდელ მმართველ პარტიაში არ გაქრა თვითგადარჩენის ინსტინქტი, მაშინ ეს მათ უნდა გააკეთონ, თორემ კატასტროფით დაასრულებენ ყველაფერს“.  
ეკა ბესელია: „ოქტომბერში, საპრეზიდენტო არჩევნების დასრულების შემდეგ, პროკურატურა იქნება დამოუკდიებელი აღმასრულებელი ხელისუფლებისგან. იმ ვადამდე, ახალი კანონი უნდა იყოს მიღებული. ამიტომ, ღია ვართ, გახსნილი ვართ დისკუსიისთვის, ძალიან მაინტერესებს ახალი იდეები“. 
ანრი ოხანაშვილი: „ჩვენ შევცვალეთ კანონი, რომელიც სწორედ  ერთპიროვნულად მთავარი პროკურორის დანიშვნას ითვალისწინებდა, რომელიც არსებობდა 2012 წლამდე. დღეს ჩვენ გვაქვს კანონი, რომელიც ითვალისწინებს ფართო ჩართულობით კანდიდატების შერჩევას. განსხვავება ძალიან დიდია იმ კანონსა და  დღეს მოქმედ კანონს შორის, რომელიც ადრე არსებობდა. ამიტომ ძალიან ბევრი პოზიტიური ცვლილება უკვე შევიდა და დღეს უკვე გვაქვს შესაძლებლობა თუ იქნება ნება, რომ კონკრეტული პირები დასხდნენ მოლაპარაკების მაგიდასთან, აკადემიურმა წრეებმა, არასამთავრობო ორგანიზაციებმა წარმოადგინონ მათთვის სასურველი ის კანდიდატები, ვინც საზოგადოებაში სარგებლობენ მაღალი ავტორიტეტით, აქვთ მაღალი კვალიფიკაცია“.
თინა ბოკუჩავა: „ახლანდელი კონფიგურაციით, თეა წულუკიანი, რომელსაც დაკარგული აქვს საზოგადოებრივი ნდობა, რომლის პირდაპირ გადაყენებას ითხოვს სამოქალაქო სექტორი და არ ენდობა არც ოპოზიციური სპექტრი და არც მოქალაქეების დიდი ნაწილი, მის გადაყენებას მათ შორის ითხოვს ორი შვილმოკლული მამა, ამ ადამიანმა უნდა აირჩიოს გენერალური პროკურორი მაშინ, როდესაც ოთხი გენერალური პროკურორი აირჩია მან, საიდანაც ყველამ სკანდალის ფონზე დატოვეს თანამდებობა. ასე რომ, ცხადია, საჭიროა ზოგადად ამ პროცესის რეფორმირება და ჩართვა სამოქალაქო სექტორის. ჩემი აზრით, ეს პროცესი უნდა იყოს სრულად დეპოლიტიზირებული“.
ოთარ კახიძე: „ჩვენ მიგვაჩნია, რომ საკვანძო საკითხი სწორედ უნდა იყოს მთავარი პროკურორის ფიგურაზე ფართო საზოგადოებრივი კონსენსუსის შექმნა. ანუ მთავარი პროკურორი უნდა შეარჩიოს არა ხელისუფლებამ, არამედ, იგი უნდა შეირჩეს არასამთავრობო სექტორის და პოლიტიკური ოპოზიციის თანხმობით. კონკრეტულ მოდელთან დაკავშირებით საუბარი უნდა გაგრძელდეს. მე არ ვთვლი, რომ რაღაც რეცეპტი არსებობს ამ მომენტისთვის საუკეთესო მოდელის. ჩემთვის მნიშვნელოვანია და „ევროპულმა საქართველომ“ იმიტომ წარმოადგინა შალვა შავგულიძის კანდიდატურა, რომ ისეთი კანდიდატურა დავამტკიცოთ, რომელსაც ენდობა ფართო საზოგადოება და არა ცალკე აღებული მოქმედი თუ ყოფილი ხელისუფლება“.
სერგი კაპანაძე: „მიზანი იქნება ისეთი სისტემის შექმნა მთავარ პროკურატურაში, ისეთი მთავარი პროკურორის დანიშვნა, რომელიც ამ არსებულ გამოწვევებს და ამ სისტემურ კოლაფსს გამოასწორებს. რა თქმა უნდა, ასეთი ადამიანის პოვნა არის მნიშვნელოვანი და ეხლა რა პროცედურებით მოხდება ამისი პოვნა, ჩვენ მზადავართ, რომ ამ საკითხზე ვითანამშრომლოთ ნებისმიერთან“.

აშშ-ის სენატმა 2019 წლის ბიუჯეტის ფარგლებში, თავდაცვის ავტორიზაციის აქტი დაამტკიცა, რომელშიც საქართველო აშშ-ის მოკავშირედ და პარტნიორად არის განხილული. მომზადებული კანონპროექტი იმითაცაა მნიშვნელოვანი, რომ საქართველო არა მხოლოდ ცალკე სუბიექტად, არამედ ევროპის უსაფრთხოების კონტექსტში, შავი ზღვისა და ბალტიისპირეთის ქვეყნებთან ერთადაა მოხსენიებული.
„ევროპაში აშშ-ის მოკავშირეებისა და პარტნიორების თავდაცვისუნარიანობის გაძლიერება აშშ-ის ეროვნული ინტერესების დაცვას ემსახურება და რუსეთის აგრესიის შეკავების კომპლექსურ სტრატეგიას წარმოადგენს. ევროპაში აშშ-ის მოკავშირეებისა და პარტნიორების გასაძლიერებლად აშშ-ის თავდაცვის მდივანმა, სახელმწიფო მდივანთან და ევროპაში აშშ-ის სარდლობასთან კორდინაციით ხელი უნდა შეუწყონ უსაფრთხოების სფეროში საქართველოს მნიშვნელოვან დახმარებას, მათ შორის, ლეტალური თავდაცვითი შესაძლებლობებით, რაც გააძლიერებს საქართველოს თავდაცვისუნარიანობას და გააუმჯობესებს ნატოს ძალებთან თავსებადობას“, - ნათქვამია დოკუმენტში.
ამას გარდა, აშშ-ის სენატის მიერ მიღებულ აქტში მოწოდებაა თეთრი სახლის ადმინისტრაციის მიმართ, რომ შეიმუშაოს და განახორცილეოს უსაფრთხოების სფეროში თანამშრომლობის ყოვლისმომცველი სტარტეგია. ეს კი უფრო პრიორიტეტულას გახდის ევროპაში აშშ-ის პარტნიორებთან, მათ შორის, საქართველოსთან თანამშრომლობას. კანონპროეტის ერთ-ერთი თავი ევროპაში რუსეთის აგრესიის შეკავებას ეხება. ამასთან, საუბარია შავ ზღვაში ნატოსა და პარტნიორი ქვეყნების მრავალეროვან სწავლებაზე საქართველოს და უკრაინის მონაწილეობით. აშშ-ის სენატი კიდევ ერთხელ ადასტურებს ნატოს ღია კარის პოლიტიკას და ალიანსში საქართველოს ინტეგრაციის მხარდაჭერას. საქართველოს საგარეო საქმეთა სამინისტროში აცხადებენ, რომ საქართველოზე მსგავსი მოცულობითი ჩანაწერი აშშ-ის მხრიდან პირველია, რაც იმას  ნიშნავს, რომ აშშ-სთვის ღირებულებები უცველელია - საქართვერლო ამერიკის პარტნიორი და სტარატეგიული მოკავშირეა. მნიშვნელოვანი დოკუმენტის მიღებასთან დაკავშირებით კომენტარები გააკეთეს საპარლამენტო უმრავლესობისა და ოპოზიციის წარმომადგენლებმა, ასევე საერთაშორისო ურთიერთობების სპეციალისტებმა.
დავით ზალკალიანი: „ამ აქტით ამერიკასთან თავდაცვისა და უასფრთხოების სფეროში თანამშრომლობა თვისობრივად ახლა დონეზე გადადის, რაც არის გამყარებული, როგორც აღმასრულებელი, ისე საკანონმდებლო ხელისუფლების დონეზე. ჩვენ ველით, რომ ის პრაქტიკული ნაბიჯები, რომელიც უკვე განხორციელდა საქართველოსთან მიმართებაში თავდაცვითი შესაძლებლობების გაძლიერების კუთხით, რაც აძლიერებს ჩვენ თავდაცვისუნარიანობას და მდგრადობას, ასევე შემდგომი პრაქტიკული ნაბიჯებიც გაძლიერდება“.
სოფიო ქაცარავა: „ეროვნული თავდაცვის ავტორიზაცის აქტი არის ძალიან მნიშვნელოვანი და კიდევ ერთხელ გამოხატავს იმას, რომ საქართველოს მნიშვნელობა სულ უფრო და უფრო იზრდება აშშ-ს უსაფრთხოების და საგარეო პოლიტიკაში. ხაზგასმულია საქართველოს მნიშვნელობა შავი ზღვის უსაფრთხოების უზრუნველყოფაში და ჩვენ მაქსიმალურად უნდა გავაგრძელოთ ამ შესაძლებლობის გამოყენება, რომ კიდევ უფრო მეტად გავზარდოთ ჩვენი წვლილი შავი ზღვის უსაფრთხოების მიმართულებით“.
სოფიო კილაძე: „ამერიკის მხარდაჭერა ჩვენთვის არის ვფიქრობ, ამ რთულ რეგიონში, ამ ეტაპზე სასიცოცხლოდ მნიშვენლოვანი რუსული საფრთხის გათვალისწინებითა და ასევე სხვადასხვა საფრთხეების გათავსლიწინებით, რაც რეალურად არსებობს ჩვენს რეგიონში“.
სერგი კაპანაძე: „კიდევ უფრო აქტიურები ვიყოთ ამერიკის შეერთებულ შტატებთან მიმართებაში და მთელი რიგი სტრატეგიული მიმართულებების, მათ შორის თავისუფალი ვაჭრობის კუთხით, თავდაცვისუნარიანობის კიდევ უფრო ამაღლების კუთხით იყოს მაღალ დონეზე აყვანილი. ეს არის ჩვენი ამოცანა“.
სალომე სამადაშვილი: „ნატოს ბრიუსელის სამიტის წინ ეს, რა თქმა უნდა, არის მნიშვნელოვანი გზავნილი ჩვენი სტრატეგიული მოკავშირისა და დადასტურება კიდევ ერთხელ იმისა, რომ საქართველოს ნატოში ინტეგრაციის მთავარი მხარდამჭერი არის და რჩება აშშ“. 
ლაშა პატარაია: „ფაქტია, რომ ჩვენი ღირებულება დაფასებულია, ჩვენ ვმონაწილეობთ დიდი მასშტაბის საერთაშორისო მისიებში, ამას აღიარებენ მხარეები და ეს მხოლოდ და მხოლოდ მოქმედებს ჩვენთვის სასიკეთოდ. ასეთი პოზიციის დაფიქსირება დღეს, როდესაც გვაქვს უამრავი პრობლემა უსაფრთხოების კუთხით, ეს არის ძალიან გადამწყვეტი ჩვენი ქვეყნისთვის“. 

21-საათიან „მოამბეში“ გასულ სიუჟეტში ითქვა, ოკუპირებული ცხინვალის რეგიონის დე ფაქტო პარლამენტში, დე ფაქტო საზღვრის დელიმიტაციის და დემარკაციის საკითხებზე სპეციალური კომისია შეიქმნა. ცხინვალის დე ფაქტო რეჟიმი ოფიციალური თბილისი მიერ კონტროლირებად ტერიტორიაზე აცხადებს პრეტენზიას. საქმე სოფელ წნელისს ეხება. დასახლება 2008 წლის აგვისტოს ომის შემდეგ ოკუპირებულია, თუმცა საოკუპაციო რეჟიმი მავთულხლართების გავლებას გზის იმ მონაკვეთზეც გეგმავს, რომლითაც საქართველოს კონტროლირებადი სოფლის, სოფელ კოდას მცხოვრებლებიც სარგებლობენ. ეს არის სოფელ კოდასთან დამაკავშირებელი ერთადერთი გზა და საოკუპაციო რეჟიმის სადემარკაციო სამუშაოების განხორიცლეების შემთხვევაში, ამ გზის 200-მეტრიანი მონაკვეთ ოკუპირებულ ტერიტორიზე ექცევა. დე ფაქტო მთავრობამ პრეტენზია ასევე გამოთქვა დოლომიტის კარიერზე, რომელიც საოკუპაციო ხაზიდან რამდენიმე კილომეტრით არის დაშორებული. ცხინვალის დე ფაქტო რეჟიმი გადაწყვეტილების სისრულეში მოყვანას ცდილობს, საფუძვლად კი მოსახლეობის მოთხოვნას ასახელებს. განსხვავებული პოზიცია აქვთ ადგილობრივებს. მათი თქმით, თუ საოკუპაციო რეჟიმი გადაწყვეტილებას სისრულეში მოიყვანს, სოფელი კოდა გზის გარეშე დარჩება და შესაბამისად, საქართველოს კონტროლირებად ტერიტორიას მოწყდება. ოფიციალური თბილისი ე.წ. სამხრეთ ოსეთის ადმინისტრაციის მოთხოვნას სადემარკაციო ხაზის გავლებასთან დაკავშირებით, მორიგ პროვოკაციად აფასებს. ქეთევან ციხელაშვილი აცხადებს, რომ მოთხოვნას არარსებული საზღვრის ე.წ. დემარკაციაზე არც სამართლებრივი და არც ლოგიკური საფუძველი არ გააჩნია. სეპარატისტული რეჟიმის მოთხოვნის და მცდელობის სამართლებრივი შეფასება წარმოუდგენლად მიაჩნია საგარეო საქმეთა მინისტრს.  
რუსლან თედეევი: „ეს გადაწყვეტილება თავად მოსახლეობის მოთხოვნის საფუძველზე მიიღეს. მოსახლეობა ღელავდა იმის გამო, რომ სოფელი წნელისი სამხრეთ ოსეთის საზღვებში არ მოხვდა“.
მერაბ სხირტლაძე: „იქ გადაღობილია ზედა მხარე, ეს მხარე გადაღობილია და ესეც თუ გადაღობეს...“. 
ვერა დარბაიძე: „ეს გზაც თუ დაიკეტა, ბავშვები ვერ გავლენ, ვერ ისწავლიან, აქ ვერაფერი ვერ შემოვა. ჯერ ეს ერთი რა არის, შემოუსავლიანი სოფელია ჩვენი და დავიხოცებით მშივრები“.
ქეთევან ციხელაშვილი: „განცხადებას, რომელიც გაკეთდა არარსებული საზღვრის ეგრეთ წოდებულ დემარკაციაზე, რა თქმა უნდა, არც სამართლებრივი და არც ლოგიკური, არანაირი საფუძველი არ გააჩნია, ამიტომ ამას სხვაგვარად ვერ განვიხილავთ, თუ არა პროვოკაციულ განცხადებას. ამ მავთულხლართებისა და შეზღუდვების კომისიების ნაცვლად, მართლაც სჯობს, რომ პირველ რიგში იმ სოფლების მოსახლეობას მოვუსმინოთ, რომელთა მოსახლეობაც, მათ შორის ეთნიკურად ოსებიც და ქართველებიც, წლების განმავლობაში არიან ურთულეს მდგომარეობაში და ითხოვენ გადაადგილების თავისუფლება იყოს უზრუნველყოფილი. სჯობია, რომ ერთად ვიმუშაოთ გამოსავლებზე, მით უფრო, რომ საქართველოს სამშვიდობო პოლიტიკა და ჩვენი ინიციატივები, ძალიან კონკრეტულ წინადადებებს მოიცავს იმის თაობაზე, თუ როგორ უნდა დავეხმაროთ ამ მოსახლეობას“.
დავით ზალკალიანი: „ყველა ეს საკითხები განიხილება ჟენევის ფორმატში, ჩვენი დელეგაცია, რა თქმა უნდა, ყველა ამ საკითხს თანათავმჯდომარებს აწვდის და ძალიან მკაფიო და მწვავედ განიხილავენ ჟენევის ფრომატში. ბუნებრივია, არანირი სამართლებრივი შეფასება ამას არ შეიძლება მიეცეს, ყველანაირი ნორმების დარღევაა, არავინ ამას მხარს არ უჭერს, არცერთი ჩვენი საერთაშორიოს პარტნიორი, ვინც აღიარებს ჩვენი ქვეყნის სუვერენიტეტს და ტერიტორიულ მთლიანობას“.

რუსმა ოკუპანტებმა გორის მუნიციპალიტეტის სოფელ ბერშუეთის ორი მკვიდრი, 27 წლის გოჩა ბერიანიძე და 19 წლის ნიკოლოზ ჯავახიშვილი იმ დროს დააკავეს, როდესაც ისინი თანასოფლელებთან სალოცავში მიდიოდნენ. ისინი დღეს საღამოს, 2000 რუსული რუბლის გადახდის შემდეგ გაათავისუფლეს. მათ შსს-ს შიდა ქართლის პოლიციის განყოფილებაში კითხავენ.
ხათუნა ჯავახიშვილი: „12 საათზე დაუკავებიათ, რუსებს დაუჭერიათ. ის 3 გამოიქცა და ეს 2 დაიჭირეს მერე“.
გელა ჯავახიშვილი: „საოკუპაციო ხაზი 800 მეტრით არის დაშორებული უკვე. აგერ, ჩვენი საქონელი ჰყავთ. აქვე არიან. იმ ტყეში შესვლა არ შეგვიძლია. უკვე აგერ, შეხვალ, დაიჭერენ, წაიყვანენ. ძროხა რაღაცა გადავა ნუ შემოჰყვებიო, თვითონ გამოვაო“.

[bookmark: _Toc517413508]საქართველოს პრეზიდენტის ვიზიტი ესტონეთში
ესტონეთში ვიზიტით მყოფ საქართველოს პრეზიდენტს მასპინძელი ქვეყნის პრეზიდენტმა კარდიოგარის სასახლეში პირადად უმასპინძლა. პირისპირ შეხვედრისას საუბარი შეეხეო მტკიცე და ურყევ მხარდაჭერას, რომელსაც კერსტი კალიულაიდი ავლენს საქართველოს მიმართ, რისთვისაც გიორგი მარგველაშვილმა მას მადლობა გადაუხადა. ამის შემდეგ საუბარი გაფართოებულ ფორმატში გაგრძელდა. საუბარი შეეხო რეგიონული უსაფრთხოების გამოწვევებს, ოკუპაციას, არაღიარების პოლიტიკასა და ამ მიმართულებით ესტონეთის მხარდაჭერას. აღინიშნა, რომ  პრეზიდენტი კალიულაიდი საქართველოს ტერიტორიული მთლიანობის საკითხს ყველა შესაბამის ფორუმზე სიტყვით გამოსვლისას მკაფიოდ აჟღერებს. საუბარი შეეხო ნატოს სამიტის მოსამზადებელ სამუშაოებსაც. ქართულმა მხარემ ამ კონტექსტში ესტონეთის პრეზიდენტისგან რეკომენდაციები და თანადგომის დადასტურება კიდევ ერთხელ მოისმინა.
გიორიგ მაგრველაშვილი სამუშოა ვიზითით ტალინსა და ტარტუში ესტონელი კოლეგის მიწვევით იმყოფება. პრეზიდენტი და პირველი ლედი ესტონეთის რესპუბლიკის დამოუკიდებლობის ასი წლის იუბილის აღსანიშნავ ღონისძიებაში მიიღებენ მონაწილეობას, რომელსაც 7 ქვეყნის პირველი პირი დაესწრება. 
თენგიზ ფხალაძე: „საქართველოს პრეზიდენტმა მადლობა გადაუხადა იმ მხარდაჭერისთვის, რომელსაც ჩვენ ვგრძნობთ ესტონეთისგან და პირადად ქალბატონი პრეზიდენტისგან, რომელიც ახდენს საქართველოს ინტერესების ადვოკატირებას ყველა იმ ფორმატში, რომელიც მნიშვნელოვანია ჩვენთვის. საუბარი ძირითადად ფოკუსირებული იყო უსაფრთხოების პრობლემატიკაზე, ნატოს მომავალ სამიტზე, ჩვენ ორმხრივ ურთიერთობებზე, ოკუპირებულ ტერიტორიებზე და იმ ჰიბრიდულ საფრთხეებზე, ინფორმაციულ საფრთხეებზე, რომლის წინაშეც დღეს დგას რეგიონი“.
დავით რაქვიაშვილი: „ესტონეთის პრეზიდენტი პირდაპირი გაგებით იბრძვის საქართველოს ევროკავშირში და ნატოში გაწევრიანების მხარდასაჭერად. დღეს მნიშვნელოვანია გვესმოდეს, რომ ამ პროცესში ძალიან დიდ ყურადღებას აქცევენ საქართველოში მიმდინარე პროცესებს, დემოკრატიული ინსტიტურების განვითარების პროცესებს, როგორც მეგობრები, ისე სკეპტიკოსები. უნდა გვესმოდეს, რომ ძალიან მნიშვნელოვანია რეფორმების გატარება, განსაკუთრებით მართლმსაჯულების სისტემის რეფორმა“.

[bookmark: _Toc517413509]2018 წლის მაისში საქართველოდან გერმანიაში თავშესაფრის მაძიებელთა რაოდენობა შემცირებულია
„მაესტროს“ დღის მთავარ ახალ ამბებში ითქვა, რომ მიმდინარე წლის მაისის თვეში საქართველოდნა გერმანიაში თავშესაფრის მაძიებელთა რაოდენობა შემცირებულია. ამის მიუხედავად, საქართველო რჩება ათეულში იმ სახელმწიფოებს შორის, რომელთა მოქალაქეებიც გერმანიაში ყველაზე ხშირად ითხოვენ თავშესაფარს. გერმანიის მიგრაციისა და ლტოლვილთა სამსახურის ოფიციალურ ვებგვერდზე გამოქვეყნებულ ჩამონათვალში, რომელიც მიმდინარე წლის მონაცემებს ეფუძნება, პირველ ხუთეულში არიან სირია, ერაყი, ნიგერია, ავღანეთი და ირანი. მათ მოსდევს თურქეთი, ერითრია და სომალი, საქართველო მეცრხე ადგილზეა. ოფიციალური სტატისტიკის თანახმად, 2018 წლის იანვრიდან მაისის ჩათვლით, გერმანიაში თავშესაფარი საქართველოს 2 263-მა მოქალაქემ მოითხოვა, რაც 111%-ით მეტია წინა წლის ანალოგიური პერიოდის მაჩვენებელზე. 2017 წლის იანვრიდან მაისის ჩათვლით თავშესაფარს ითხოვდა 1 069 მოქალქე. ამასთან თუ 2018 წლის აპრილში თავშესაფრის მთხოვნელი ქართველების რაოდენობა 295 იყო, მაისში ეს მაჩვენებელი 41%ით შემცირდა და 174 შეადგინა. საქართველოდან თავშესაფრის მთხოვნელთა თითქმის 100% გერმანიისაგან უარს იღებს. 

[bookmark: _Toc517413510]ოპოზიციური პარტიები საარჩევნო ადმინისტრაციის დაკომპლექტების წესის შეცვლას ითხოვენ
ოპოზიციური პარტიები საკუთარი ინიციატივების წარდგენას საარჩევნო საკითხებთან დაკავშირებით, ერთი კვირის ვადაში გეგმავენ. მანამდე კი ამბობენ, რომ თუ ვადამდელი არჩევნები დაინიშნება, ქვეყანა პროპორციულ სისტემაზე არა 2020-ში, არამედ, მანამდე უნდა გადავიდეს. ისინი საარჩევნო ადმინისტრაციის დაკომპლექტების წესის შეცვლის აუცილებლობაზეც ამახვილებენ ყურადღებას.
მამუკა კაციტაძე: „ეს დოკუმენტი იქნება რამდენიმენაწილიანი. საუბარი გვექნება საარჩევნო სისტემის შეცვლის აუცილებლობაზე და საარჩევნო ადმინისტრაციის დაკომპლექტების წესის შეცვლაზე.  აღნიშნულთან დაკავშირებით სამოქალქო სექტორსაც აქვს თავისი  პაკეტი, რომელთან დამოკიდებულებსაც ჩვენ მომავალ კვირაში ასევე დავაფიქსირებთ და სწორედ ეს დოკუმენტი გვინდა გახდეს, ხელისუფლებასთან ჩვენი დისკუსიის, დიალოგის, მსჯელობის საგანი“.
ბაჩუკი ქარდავა: „ძირითადი პოლიტიკური სპექტრი შეთანხმებულია იმ ვარიანტებზე, თუ როგორ უნდა ჩატარდეს ქვეყანაში ყველა მომდევნო არჩევნები, გარდა ხელისუფლებისა, რომელსაც  სურს, რომ ყველა არჩევნები მოარგოს თავის მდგომარეობას.  ჩვენ ვართ კონსოლიდირებნული ძალიან ბევრ საკითხთან დაკავშირებით. ჩვენ ამ დოკუმენტების თავმოყრას მოვახდენთ და ახალი აქტივობები იქნება ოპოზიციის მხრიდან  ერთიან ფორმატში“.
გიორგი ახვლედიანი: „უნდა მოხდეს ისეთი არჩევნების ჩატარება, სადაც რამდენ პროცენტსაც აიღებს პარტია, იმდენი პროცენტით უნდა შედიოდეს პარლამენტში. ესე რომ გვებაქიბუქება პარლამენტის თავმჯდომარე იმასთან დაკავშირებით, რომ  ვადამდელს უფრო მაგრად მოვიგებთო, ის ისეთ საარჩევნო სისტემას გულისხმობს, სადაც მაჟორიტარების მეშვეობით დაბალპროცენტიანმა პარტიამ უმრავლესობა უნდა აიღოს. ესეთი რამ აღარ უნდა მოხდეს. წინააღმდეგ შემთხვევაში, ეს კრიზისს ვერ განმუხტავს“.

[bookmark: _Toc517413511]ზაზა სარალიძე დიპლომატიური კორპუსის წარმომადგენლებს შეხვდა
ხორავას ქუჩაზე მოკლული დავით სარალიძის მამა დღეს დიპლომატიური კორპუსის წარმომადგენლებს შეხვდა და საქმის მასალები დეტალურად გააცნო. ზაზა სარალიძემ საქართველოში აკრედიტირებულ დიპლომატებს გამოძიების პროცესში გამოვლენილი დარღვევებისა და სამართალდამცველთა სავარაუდო გადაცდომების შესახებაც მიაწოდა ინფორმაცია. შეხვედრაზე თემირლან მაჩალიკაშვილის საქმეზეც იმსჯელეს, რომლის გამოძიებაც სარალიძის თქმით, ასევე ხარვეზებით წარიმართა.
20-საათიან „ქრონიკაში“ ითქვა, რომ ზაზა სარალიძე ხორავას ქუჩაზე მომხდარი მკვლელობის საქმის დეტალებზე დროებითი საპარლამენტო საგამოძიებო კომისიის წევრებთანაც ისაუბრებს. სხდომაზე, რომელიც 22 ივნისს გაიმართება, დაღუპული დავით სარალიძისა და ლევან დადუნაშვილის მშობლებსა და მათ ადვოკატებს მოუსმენენ. კომისიის წევრი დეპუტატები ამ დრომდე განაგრძობენ საქმეში არსებული ათეულობით ტომის შესწავლას. 
ზაზა სარალიძე: „ვითანამშრომლეთ გარკვეულწილად დიპლომატიურ კორპუსთან, რათა სრულად ჩავაყენოთ საქმის კურსში, რა დარღვევები იყო ამ საქმიდან გამომდინარე, რატომ არ არის დაკავებული მკვლელები, რატომ არ არის პასუხისგებაში მიცემული ის პირები, ვინც შეეცადა ამ საქმის გაყალბებას. შსს ცდილობს იმ პროკურატურის მოცემულობის გაყვანას, რა მოცემულობაც პროკურატურას ჰქონდა მეორე ინსტანციაში და სურს შსს-ს, რომ გაბათილდეს ეკა არეშიძის განაჩენი“.
ალეკო ცქიტიშვილი: „ჩვენ მივაწოდეთ ინფორმაცია, პირველ რიგში, სწორედ საქმესთან დაკავშირებით, რადგან ისინი, პოლიტიკურ პროცესთან დაკავშირებით, ინფორმირებულნი არიან. მოგეხსენებათ, რომ ამ საქმის ხარვეზიანმა გამოძიებამ, რომელიც დანაშაულებრივად იქნა წარმართული, შეიძლება, ასე ითქვას ამ ეტაპზე, გამოიწვია პოლიტიკური კრიზისი ქვეყანაში და ამ კუთხით, მათ აქვთ ინფორმაცია, თუმცა თვითონ საქმის გამოძიებისას ან სასამართლო პროცესის მიმდინარეობისას რა კონკრეტული ხარვეზები იყო, ამის შესახებ ისინი დეტალურ ინფორმაციას აქამდე არ ფლობდნენ“.
უჩა ნანუაშვილი: „იყო კითხვები, რომლებიც ეხებოდა თუნდაც იმას, რომ რამდენად იყო ადეკვატური რეაგირება იმ დარღვევებზე სამართალდამცავი ორგანოების წარმომადგენლების მხრიდან, რომელიც უკვე დაფიქსირდა და  მოსამართლის გადაწყვეტილებამ ფაქტიურად, მთელ რიგ დარღვევებზე მიუთითა, ამაზე ვსაუბრობთ ჩვენ. სამწუხაროდ, დღემდე არ გვაქვს ინფორმაცია, რეალურად ეს რეაგირება არის თუ არა ადეკვატური. ამ საქმემ გამოავლინა ბევრი დარღვევა და იმისთვის, რომ ნდობა გარკვეულწილად აღდგეს სამართალდამცავი ორგანოების, სასამართლოს მიმართ, აუცილებელია, რომ ამ ყველაფერზე მოხდეს რეაგირება ხელისუფლების მხრიდან“.
ირმა ნადირაშვილი: „პირველ რიგში, მათ კომისიას უნდა მოუყვნენ თავისი ვერსია მომხდარის, უნდა გააცნონ, თუ აქვთ პრეტენზიები და რა პრეტენზიებიც აქვთ გამოძიების მისამართით. კომისიას ესწრება ყველა წევრი, ვინც არის თბილისში და ყველა თავის კითხვას დასვამს“.
ანრი ოხანაშვილი: „ჩვენ გვექნება შეკითხვები, იმასთან დაკავშირებით, თუ რას ხედავენ ისინი პრობლემატურს ამ საქმეში, რა სურთ, რომ ჩვენ კიდევ კონკრეტულად, დეტალურად შევისწავლოთ, რომ ჩვენ უფრო მეტი ყურადღება გავამახვილოთ იმ საკითხებზე, რაც ამ ოჯახებს ადარდებთ“.

[bookmark: _Toc517413512]თბილისის საქალაქო სასამართლოში ხორავას ქუჩაზე მომხდარი მკვლელობის საქმეზე დანაშულის დაფარვაში ბრალდებულთა საქმის განხილვა გაიმართა
დღევანდელ პროცესზე ბრალდების მხარემ 4 მოწმე დაკითხა. სხდომის დასრულების შემდეგ მხარეებმა თქვეს, რომ სასამართლოს ჩვენება საქმის ერთ-ერთმა მთავარმა მოწმემ, გიორგი თურქიამ მისცა. მოზარდებს შორის მომხდარი კონფლიქტის შემდეგ თენგიზ კალანდია სწორედ თურქიასთან ერთად მივიდა იმ ადგილას, სადაც ხორავას ქუჩიდან გაქცევის შემდეგ მიხეილ კალანდია და კონფლიქტში მონაწილე კიდევ ერთი მოზარდი იმალებოდნენ და სწორედ თურქიას მანქანით წამოიყვანეს ორივე მოზარდი კალანდიების სახლში. ამ საქმეზე სულ 5 პირს აქვს ბრალი წაყენებული, თუმცა პატიმრობაში ამ დროისთვის 3 მათგანია, ორზე არასრულწლოვანთა მართლმსაჯულების კოდექსი ვრცელდება.
დარეჯან ბუცხრიკიძე: „არ გვისაუბრიაო და არც მიმიხედია, გვეჩქარებოდაო, ვინაიდან ჩაწერილი ვიყავი ექიმთანო, სასწრაფოდ უნდა გადამეადგილებინა, დამეტოვებინა ისინი და წამოსვლიყავიო, შემდეგ გავიგე ტელევიზიით, რომ ეს ფაქტი მოხდაო“.
გიორგი ქობულაძე: „გადამეტებული იქნება თქმა, რომ ისინი არიან უშუალოდ დანაშაულის მამხილებელი პირები, რომელიმე კონკრეტული ბრალდებულის, თუმცა გარკვეული მნიშვნელოვანი ინფორმაცია მათ დააფიქსირეს. რაც შეეხება, შესაძლებელია თუ არა კიდევ ვინმე იქნეს მიცემული პასუხისგებაში ამ საქმეზე, ამ ეტაპზე  ამის გამორიცხვა შეუძლებელია, უბრალოდ ის დანაყოფი პროკურატურის, რომელსაც მე წარმოვადგენ, არ ზედამხედველობს იმ სისხლის სამართლის საქმეზე, სადაც მიმდინარეობს გამოძიება, რომელიც არის გამოყოფილი, ამიტომ ვერ გიპასუხებთ, თუმცა არ არის გამორიცხული“.

[bookmark: _Toc517413513]თბილისიდან გაუჩინარებული აზერბაიჯანელი ჟურნალისტის აფგან მუხთარლის საქმეზე ევროპის ადამიანის უფლებათა სასამართლო, საქართველოს 8 შეკითხვით მიმართა
თბილისიდან გაუჩინარებული აზერბაიჯანელი ჟურნალისტის, აფგან მუხთარლის საქმეზე ევროპის ადამიანის უფლებათა სასამართლომ საქართველოს ხელისუფლება 8 ოფიციალური შეკითხვით უკვე მიმართა და პასუხებს 31 ივლისამდე ელის. ადვოკატების ინფორმაციით, კიდევ 6 შეკითხვა სტრასბურგის სასამართლომ აზერბაიჯანის ხელისუფლებას გაუგზავნა. საქართველოს იუსტიციის სამინისტროს ცნობით, მთავრობა ევროსასამრთლოსთვის პასუხების წარდგენას დადგენილ ვადებში გეგმავს. 
არჩილ ჩოფიკაშვილი: „ევროსასამართლო, როგორც აზერბაიჯანის, ასევე საქართველოს სახელმწიფოს ეკითხება, ჰქონდა თუ არა დარღვევებს ფაქტი და სახელმწიფოებმა ჩაატარეს თუ არა ეფექტური გამოძიება იმ დანაშაულების მიმართ, რაც გულისხმობს აფგან მუხთარლის თბილისის ცენტრიდან გატაცებას, რომელიც აზერბაიჯანში აღმოჩნდა... ვერანაირად სახელმწიფო ვერ გააბათილებს იმ კითხვებს, რასაც ევროსასამრთლო სვამს და იმ დარღვევის ფაქტებს, რაზეც ჩვენ ვდაობთ. ვინდიან, ანალოგიური საქმეები უკვე განხილული აქვს ევროსასამართლოს. 10-მდე უფლების დარღვევას ვდაობთ ჩვენ. ეს არის: თავისუფლების ხელშეუხებლობის უფლება, წამება-არაადამიანური მოპყრობა, გამოხატვის თავისუფლება ანუ ჟურნალისტური საქმიანობის თავისუფლება.. საქართველოში უწყება, რომელიც პასუხისმგებელია ევროსასამართლოსთან ურთიერთობაზე, არის იუსტიციის სამინისტროს შესაბამისი დეპარტამენტი“.
ნიკოლოზ ლეგაშვილი: „ნებისმიერი ქვეყნის ტერიტორიაზე, რომელიც არის ევროსაბჭოს წევრი ქვეყანა, უნდა იყოს დაცული ადამიანის უსაფრთხოების უფლება. პირდაპირ არის მითითებული, რომ ხომ არ მოხდა მისი იძულებით, ასე ვთქვათ წაყვანა და შემდეგ არაადამიანური მოპყრობა, რადგან ჩვენ საჩივარში აღვნიშნავდით, რომ ის იძულებით აიყავნეს, სცემეს. ძალიან მნიშვნელოვანია, რომ მე-18 მუხლი არის ნახსენები ამ კომუნიცირებულ შეკითხვებში. მისი ჟურნალისტური საქმიანობიდან გამომდინარე ხომ არ ხდებოდა იმ ღონისძიების გამოყენება ამ ადამიანის მიმართ. კვლავ ეს უკავშირდება მისი გატაცების ფაქტს, რაზეც პირდაპირი კითხვებია დასმული ამ სახელმწიფოების მიმართ და შესაბამისად, ეს საშუალებას მოგვცემს ჩვენ უკვე, გავეცნოთ ქვეყნების პოზიციებს, რადგანაც აზერბაიჯანის ხელისუფებას თავის კომუნიკაციაში აღნიშნული ჰქონდა, რომ ის თვითონ გადავიდა 10 000 ევროთი აზერბაიჯანის ტერიტორიაზე ცდილობდა გადასვლას პასპორტის გარეშე“.
სოფიო კილაძე: „ის, რომ კითხვები არსებობს ამ საქმეში და ის, რომ  გამოძება ჯერჯერობით ბოლომდე არ არის მიყვანილი, ეს ცალსახაა. ქართულ მხარეს არ ეძლევა საშუალება იმისა, რომ დაკითხონ აფგან მუხთარლი ანუ დაკითხონ მსხვერპლი“.

[bookmark: _Toc517413514]ტყიბულის შახტში 5 აპრილს მომხდარ უბედურ შემთხვევასთან დაკავშირებით უკრაინელი ექსპერტების დასკვნა ცნობილია
საქართველოს გაერთიანებული პროფკავშირების ინფორმაციით, უკრაინელი ექსპერტების მიერ მომზადებული 21-გვერდიანი დოკუმენტიდან ირკვევა, რომ 6 ადამიანის დაღუპვა არა სამთო დარტყმას, არამედ ადამიანურ ფაქტორს უკავშირდება - სპეციალისტები შახტში შესაძლო აფეთქებაზე საუბრობენ. თუმცა დასკვნა არასრულყოფილია, ამას არც პროფკავშირები უარყოფს და არც თავად ექსპერტები. ანგარიშში აღნიშნულია, რომ სპეცილისტებს სრულყოფილი ინფორმაციის მიღების შესაძლებოლობა არ ქონდათ. მათ ვერ დაათვალიერეს შემთხვევის ადგილი., არ ქონდათ წვდომა საგამოძიებო მასალებეზე და არც შემთხვევის შედეგად დაზარალებულებს შეხვედრიან. სწორედ ამ მიზეზების გამო, უკრაინელი ექსპერტების დაკსვნას დღეს ერთ-ერთი გარდაცვლილის ოჯახმა უნდობლობა საჯაროდ გამოუცხადა. იყო თუ არა შახტში უსაფრთხოების ნორმები დაცული, ამ კითხვაზე პასუხი ჯერჯერობით არ არსებობს. საქართველოს ინდუსტრიულ ჯგუფში ირწმუნებიან, რომ კომპანია პერსონალის გადამზადებაზე, მათ უსაფრთხოებასა და თანამედორვე ტექნოლოგიების დანერგვაზე მუდმივად ზრუნავს.
ირაკლი პეტრიაშვილი: „2018 წლის 5 აპრილს მომხდარი უბედური შემთხვევის მიზეზები არ უნდა ვეძებოთ სამთო დარტყმასა და სხვა ბუნებრივ საფრთხეებში, არამედ, უფრო მეტად და დიდი ალბათობით, იკვეთება ადამიანიური გადაცდომის შესაძლებლობები, ავარიამდე, ცვლაში მომუშავეებზე გაიცა საამფეთქებლო მასალები შესაბამისი სამუშაოების  შესასრულებლად. ავარიის შემდეგ კი უბედური შემთხვევის ადგილის შემოწმების შედეგად, ადგილზე ასაფეთქებელი მასალის მხოლოდ მცირე რაოდენობა იქნა აღმოჩენილი, რაც იმ ვარაუდის საფუძველია, რომ ბრიგადის მიერ საამფეთქებლო სამუშაო შესრულდა. უკრაინელ ექსპერტთა ვარაუდით, ავარიის გამომწვევი ერთ-ერთი მიზეზი შესაძლოა სწორედ საამფეთქებლო სამუშაოების არასწორი განხორციელება ყოფილიყო“. 
მირზა გამეზარდაშვილი: „პროფკავშირების განცხადება და უკრაინელი ექსპერტების განცხადება არის სრული სიცრუე. იქ ჩასული, რომ იყვნენ ეგენი, ნახეს დახურული სივრცე, სადაც უშუალოდ ეს ამბავი და ტრაგედია მოხდა, ეგ ადგილები მაგათ შესწავლილი არ აქვთ, იმიტომ, რომ მეორე დღესვე დალუქეს ეგ ადგილები და საერთოდ რაზე საუბრობენ ეგენი არ ვიცი. როგორც დაზარალებული, გამოძიებასთან მაქვს კავშირი, პოლიცია და საგამოძიებო ჯგუფი რასაც იძიებს, აფეთქებაზე საუბარი საერთოდ არ არის“.
გურამ გამეზარდაშვილი: „რავარც უნდათ, ისე აკეთებენ, არავითარ შემთხვევაში არ ვენდობი. რომ წევიდა 12-ის ნახევარზე, ასე მითხრა, მამა, ღმერთმა მშვიდობით გამიყვანოსო, მე გავაცილე. ჩემი შვილი პირველ სმენაში მიდიოდა, ყველაფერი იცის, ყველაფერი ხდებოდა თუ არ ხდებოდა, ეს ყველაფერი მოხდა დაუდევრობით“.
ნინო ჯორბენაძე: „ბოლო ერთი წლის განმავლობაში ჩვენ შევქმენით სპეციალური ყველაზე მასშტაბური უსაფრთოხების დირექცია, გადავამზადეთ დაახლოებით 60 ადამიანამდე და თითოეულ  უბანზე, თითოეულ სამუშაო წერტილზე მინიმუმ ორი უსაფრთხოების ინჟინერი ადგილზე იყო.  შესაბამისად, ჩვენ დღეს, ჯერ კიდევ ვერ ვსაუბრობთ კონკრეტულად რა მოხდა და რასთან გვქონდა საქმე. დასკვნა არის, ამ ეტაპზე, სამუშაო ვერსია, ეს არ არის საბოლოო დასკვნა, რომელიც ყოვლისმომცველი ინფორმაციის მომცემი არის ჩვენთვის და დასკვნაში საუბარი არის გარკვეულ ტექნოგენურ, ბუნებრივ მოვლენებზე, ისევე, როგორც ადამიანურ ფაქტორებზე“.

[bookmark: _Toc517413515]ქუჩის მუსიკოსებისთვის შესაძლო რეგულაციების დაწესების საკითხი
„კურიერში“ ითქვა, რომ თბილისში ქუჩის მუსიკოსებს შესაძლოა, რეგულაციები დაუწესდეთ. ღამის ეკონომიკის განვითარების ხელმძღვანელმა არ გამორიცხა, რომ ხელოვანებს გარკვეული საბუთიც კი შეიძლება დასჭირდეთ იმისათვის, რომ ქუჩაში დაუკრან. სერგი გვარჯალაძის თქმით, ქუჩაში ნიჭიერების გარდა, მღერიან ისეთი მოქალაქეებიც, რომელთა ნამღერიც ვნებს არა მხოლოდ ჩვენი მოქალაქეების ყურს, არამედ ტურისტებზე არასასიამოვნო შთაბეჭდილებას ახდენს. „კურიერში“ აღინიშნა, რომ მთავარ კითხვაზე, რისთვის არის საჭირო ქუჩის მუსიკოსების გადარჩევა, პასუხი სერგი გვარჯალაძემ რამდენჯერმე შეცვალა. დედაქალაქის მერი კახა კალაძე კი ამბობს, რომ ღამის ეკონომიკის განვითარების პროექტის ხელმძღვანელის განცხადება არასწორად იქნა გაგებული. სერგი გვარჯალაძის განცხადება კრიტიკის მიზეზი გახდა. ქუჩის მუსიკოსები აცხადებენ, რომ რეგულაციები არ სჭირდებათ.
ამავე თემაზე სხვა არხების მიერ გაკეთებული სიუჟეტებიდან კი გაირკვა, რომ თბილისის მერიის ღამის ეკონომიკის განვითარების სამსახურის ხელმძღვანელმა, სერგი გვარჯალაძემ უარყო გავრცელებული ინფორმაცია იმის შესახებ, რომ შესაძლოა დედაქალაქში ქუჩის მუსიკოსებს შესაბამისი საბუთისა და ნებართვის აღება დაჭირდეთ. მისი თქმით, ქუჩის მუსიკოსებისა და მათი შემოქმედების აკრძალვაზე საუბარი არ არის და პირიქით, საუბარია მათ ხელშეწყობაზე, რომ დაუკრან კომფორტულ გარემოში და იმუშაონ იქ, სადაც ბევრი სტუმარი და ინტერესია. სერგი გვარჯალაძის განცხადებით, პროექტის ფარგლებში იგეგმება ქუჩის მუსიკოსების ფესტივალები და შესაბამისი დოკუმენტაციის გაცემა ცმხოლოდ ამ ფესტივალზე იგეგმება. კახა კალაძის უწყებაში ამბობენ, რომ ეს ფესტივალი ქუჩის მუსიკოსებისთვის ახალი შესაძლებლობების შეთავაზებაზე იქნება ორიენტირებული და მუსიკოსებთან კონულტაციის შემდეგ შეირჩევა შესაბამისი, მათთვის ხელსაყრელი ფორმა და ღონისძიების ჩასატარებელი ადგილი.
სოსე ახალკაციშვილი: „ჩვენთვის აკრძალვა იქნება საშინელება, ქუჩაში გამოვდივართ იმის გამო, რომ ჩვენ პირველ რიგში ხალხს ვანიჭებთ სიამოვნებას მუსიკით, ჩვენც სიამოვნებას ვიღებთ ამით და ჩვენი ცხოვრება ეს არის. ვდგევართ გაშლილ ადგილებში და ისე ვუკრავთ, რომ მოსახლეობა არ შევაწუხოთ, მაგრამ გამვლელი ყოველთვის ნასიამოვნებია, ჩემი აზრით“.
გიორგი ფუტკარაძე: „ქუჩის მუსიკა უნდა იყოს ხარისხიანი და ამ ფესტივალზე უნდა იკვრებოდეს, მაგრამ თუ ეგ მოიცავს იმ ფაქტს, რომ ქუჩაში მუსიკის დაკვრა უნდა აიკრძალოს, ეს ძაან ცუდია რა, ჩემი აზრით, იმიტომ, რომ არის ქუჩაში ხარიხიანი მუსიკოსები და უხარისხოების, მაგრამ ეგრე ვითარდება მუსიკა რა. მეც ეგრე ქუჩაში ვუკრავდი თავიდან“.
მერაბ კუბლაშვილი: „ჩემით შევარჩიე ცნობილი სიმღერები და მოსწონთ ხალხს, ჩემს გვერდზე დგებიან, სურათებს იღებენ“.
ქუჩის მუსიკოსი: „რეპერტუარის შერჩევა ზოგადად საშინელებაა, რადგან მუსიკოსს რეპერტუარი არ უნდა შეურჩიო, რაც გულით გემღრება და გინდა, რომ დაუკრა, ის უნდა დაუკრა, ბარებში ზოგადად მაგის გამო აღარ ვუკრავ“.
ქუჩის მუსიკოსი: „არ ვიცი, ალბათ ხარისხზე საუბრობს, მაგრამ არ მჯერა იმის, რომ ვიღაც შეძლებს განსაზღვროს, ვინ ხარისხიანი მომღრალია და ვინ არა, ამით რაღაც ლიცენზიები გაიცეს, ეს ერთი და მეორე, ვთქვათ ადამიანები არიან, ძალიან ბევრს უჭირს, ასაკიანი ხალხიც ვიცი, კაცები, ქალები, იმ დონეზე იცოდა, რომ სახლში სუფრასთან მღროდა, მაგრამ გაუჭირდა და გამოვიდა და დადგა, ახლა უთხრა იმ ადამიანს, რომ აი შენ კარგად ვერ მღერი და ამიტომ მოდი და არ იმუშაო ეს არ შეიძლება. ეს ქვეყანა, რომ იყოს დალაგებული სოციალურად, გაჭირვების გამო არ გამოდიოდეს ხალხი ქუჩაში, ჩვენზე არ ვამბობ ახალგაზრდებზე, მაგრამ არიან ასაკიანი ხალხი ხშირად, ესე, რომ იყოს მაშინ კი მოსთხოვ“.
ლევან ღამბაშიძე: „მე უბრალოდ მადრიდის მაგალითი განვიხილე, სადღაც 400-მდე მუსიკოსია, ვინც ლიცენზია გაიარა მსგავსი რეგლაციის შემდეგ და იქ იყო კონკრეტული პრობლემა, რომ მუსიკოსებმა არ გადაფარონ ერთმანეთის ნამღრი თუ შესრულებული მუსიკა, რომ არ შეიქმნას ხმაური. ჩვენს შემთვევაში თბილისის მაცხოვრებელბი არ მგონია ესეთ დიდ რაოდენობა მუსიკოსებს იცნობდნენ, არის ათეული ან 20-მდე მუსიკოსი, რომელიც გადანაწილებულია თბილისის ძველ ტურისტულ ცენტრებში და ხელის შეშლა არ იგძნობა“.
ნიკა ქავთარაძე: „რადგან ადამიანებს უჭირთ, პოულობენ ადგილს, სადაც ფულს იშოვიან ამ საქმით, თუ ესენი კარგად არ გააკეთებენ ამ საქმეს, ფულს არავინ არ მისცემს, შესაბამისად დაანებებენ ამ საქმეს თავს. სახელმწიფოს როლი აქ რა არის? სად არის აქ სახელმწიფოს ადგილი?“.
მოქალაქე: „სერგი გვარჯალაძის მუსიკალურ გემოვნებას თუ არ აკმაყოფილებს რომელიმე მუსიკოსი, შეუძლია გაიაროს გვერდით და არ მოუსმინოს და თუ ვინმეს აწუხებს, ისიც გაივლის გვერდით. არანაირი უფლება არ აქვთ სახელმწიფო სტრუქტურებს, რომ ასე უხეშად ჩერიონ და დაამცირონ ადამიანები ყველაფერს, რომ თავი დავანებოთ“.
სერგი გვარაჯალაძე: „აკრძალვებზე საუბარი საერთოდ არ არის. აქ არის საუბარი იმაზე, რომ ჩვენ მაქსმილურად შევუწყოთ ხელი ქუჩის მუსიკოსების სცენას. როდესაც დოკუმენტზე ვსაუბრობთ, ეს შეიძლება იყოს ქუჩის მუსიკოსების და შესაბამისი რაღაცა გარკვეული ბარათები, რომელიც გამარჯვებულს გამოავლენს. ასევე საშუალებას მისცემს, ვთქვათ, მომხმარებელს, დიანახოს, რომ ეს არის მუსიკოსი, რომელმაც მონაწილეობა მიიღო ამაში. გარკვეული მარკეტინგული ელემენტი გახდეს“.
კახა კალაძე: „თქვენ ალბათ იცით ჯგუფი „ბანი“, რომელიც არის ერთ-ერთი წარმატებული ახალგაზრდები, საკმაოდ ნიჭიერები, ეს ახალგაზრდები უკრავდნენ მიწისქვეშა გადასასვლელში. მე მაშინ ჯერ კიდევ ფეხბურთს ვთამაშობდი, მილანში ვცხოვრობდი და სრულიად შემთხვევით ვნახე „იუთუბში“ ამ ადამიანების, ამ ახალგაზრდა ბიჭების სიმღერა, იმდენად მომწეონა და დამაინტერესა, ერთ-ერთი საქართველოს ნაკრების თამაშზე მომიწია ჩამოსვლა და შევხვდი ამ ახალგაზრდევს და დავეხმარე ყველანაირად ფინანსურად, ინსტრუმენტების შეძენით, დღეს ისინი ჩემი საუკეთესო მეგორები არიან, დღესაც ვმეგობრობთ და ისინი გახდნენ წარმატებულები... ჩვენ ვცდილობთ, რომ ქუჩის მუსიკოსებს ადამიანებს დავეხმაროთ, ხელი შევუწყოთ და ვმუშაობთ ერთ ძალიან საინტერესო პროექტზე, ფესტივალი გვინდა გავაკეთოთ. ზოგადად ამ მიმართულებით არის ბევრი ნიჭიერი ადამიანი. ამ ადამიანებს ჭირდება ხელშეწყობა და თანადგომა და ჩვენი მხრიდან იქნება მაქსიმალური ყურადღება იმისთვის, რომ ქუჩის მუსიკოსებს და ზოგადად ეგ მიმართულება, ასე რომ ვთქვათ, გავაუმჯობესოთ“.

[bookmark: _Toc517413516]კომპანია „აიისამ“ ლევან მურუსიძის გამოსახულებიანი პრეზერვატივების გაყიდვა დაიწყო
კომპანია „აიისამ“ მოსამართლე ლევან მურუსიძის გამოსახულებით 500 ლარის ღირებულების პრეზერვატივები უკვე გაყიდა. შეგროვებული თანხით კომპანია ამავე მოსამართლის მიერ დაკისრებულ 500-ლარიან ჯარიმას გადაიხდის. ამ ფორმით, პრეზერვატივების ქართულმა ბრენდმა სააპელაციო სასამართლოს მიერ მიღებული გადაწყვეტილება გააპროტესტა, რომელმაც ძალაში დატოვა საქალაქო სასამართლოს დადგენილება, რომლითაც კომპანიას ფულადი ჯარიმის გარდა, აუკრძალა 4 დიზაინის პროდუქციის რეალიზება და რეკლამირება. პრეზერვატივზე საკუთარი პორტრეტი უკვე ნახა ლევან მურუსიძემ, თუმცა ამის გამო, არც გაბრაზებულია და არც სასამართლოსთვის მიმართვას აპირებს. ამბობს, რომ ეს არ გაჰკვირვებია. მოსამართლის თქმით, მან გადაწყვეტილება მორალსა და საზოგადოებაში დამკვიდრებულ წარმოდგენებზე დაფუძნებით მიიღო. „აიისას“ ინტერესების დამცველები ლევან მურუსიძის დადგენილებას საკონსტიტუციო და ადამიანის უფლებათა ევროპულ სასამართლოში გაასაჩივრებენ. მოსამართლე მურუსიძის გადაწყვეტილებას ცენზურის დაწესების მცდელობად განიხილავენ არასამთავრობო ორგანიზაციები და კონსტიტუციონალისტები. მათთვის „აიისას“ საქმეზე მიღებული გადაწყვეტილება, ზღდუდავს გამოხატვის თავისუფლებას. პრეზერვატივების შეფუთვაზე დატანილი კონკრეტული გამოსახულებები თბილისი მერიის საქალაქო სამსახურმა სასამართლოში 3 თვის წინ გაასაჩივრა, რის შემდეგაც, 2 ინსტანციის სასამართლოს გადაწყვეტილებით, კომპანია „აიისას“ 4 დიზაინის პრეზერვატივის რეალიზება აეკრძალა. „კურიერში“ აღინიშნა, რომ ამის მიუხედავად, დღეს კახა კალაძემ „აიისა“ ვერ გაიხსენა.
ანანია გაჩეჩილაძე: „ის 4 დიზაინი აიკრძალა, ჩვენი მხრიდან მათი წარმოება და რეალიზება აღარ იქნება ხელმისაწვდომი, თუმცა საზოგადოებრივი აქტივობის ფარგლებში უკვე გამოჩნდა თავისუფალი გამოხატვით შექმნილი დიზაინი, ლევან მურუსიძის ამ გადაწყვეტილების გამაპროტესტებელი შინაარსით. კონკრეტულად ეს დიზიანი ამოყიდულია, რადგან მურუსიძის დაწესებული ჯარიმა გადაწყდა, რომ მურუსიძის დიზაინითვე იყოს ანაზღაურებული. მოსამართლე მურუსიძე, რომელიც არის თემიდასთან ერთად გამოსახული, მიუთითებს იმ ნაკლოვანებაზე, რომ მან არ გამოიტანა განაჩენი გამოხატვის თავისუფლების სასარგებლოდ, მან გამოიტანა განაჩენი მორალური ნორმების მიხედვით, რაც საზოგადოებაშია გავრცელებული, თუმცა ჩვენთვის არის მიუღბელი... იგივე დიზაინები, 4 დიზაინზეა საუბარი, რომელიც სასამართლოს განჩინების თანახმად, მოყვა ცენზურის ქვეშ, გაიყიდება განსხვავებული ფორმით. ამ შემთხვევაში მომხმარებელს შეეძლება, რომ შაბლონიდან ააწყოს საკუთარი ხელით ის დიზაინები, რომლებიც აიკრძალა, ამიტომ ზუსტად ის კანონი, რომლითაც გვედავებოდნენ, რეკლამის კანონი, იქნება დაცული, თუმცა გვერდის ავლით. ეს კამპანია არის დაპირისპირება გამოხატვის შეზღუდვაზე“.
გიორგი მშვენიერაძე: „მურუსიძის მიერ მიღებული გადაწყვეტილება მიგვაჩნია, რომ არის საშიში პრეცედენტი გამოხატვის თავისუფლების კუთხით ქვეყანაში, რადგან ფაქტობრივად, ზნეობის, მორალისა და მსგავსი კატეგორიებით ერევა კონსტიტუციით გარანტირებულ უფლებაში. ეს არის კონსტიტუციის სრული იგნორირება, რადგან ჩვენი კონსტიტუცია ამბობს, რომ არ შეიძლება, გამოხატვის თავისუფლების შეზღუდვა ისეთი კატეგორიით, როგორიც არის მორალი“.
გიორგი ბერაია: „ეს გადაწყვეტილება არის საშიში პრეცედენტი იმ კუთხით, რომ ამკვიდრებს სტანდარტს, რომლის მიხედვითაც, გამოხატვის თავისუფლება შეიძლება შეიზღუდოს რაღაც სუბიექტური გრძნობების დასაცავად. ეს, ცხადია, ეწინააღმდეგება ევროპულ სტანდარტს ადამიანის უფლებების და მათ შორის, გამოხატვის თავისუფლების“. 
ლევან მურუსიძე: „სკოლაში ყველა დროს ისწავლებოდა, იყო ესეთი გრიგოლ ორბელიანის ლექსი, თამარ მეფის სახე ბეთანიის ეკლესიაში, ახლა არის გიორგი მშვენიერაძე, რომელმაც პრეზერვატივზე თუ არ დაახატა თამარ მეფის სახე, ისე გამოხატვის თავისუფლება იზღუდება, ხო? ადამიანს, რომელსაც გამოხატვის თავისუფლება უნდა, მაინცდამაინც პრეზერვატივზე რომ არ დაახატოს ის, რაც არის საძირკველი, ფუნდამენტი სახელმწიფოსი, რითიც ვამაყობთ ქართველები, ვფიქრობ, რომ აბსოლუტურად არის სწორი გადაწყვეტილება. ჩემი სახე დაახატეს პრეზერვატივზე და მიმაჩნია, რომ უსუსური და მდარე საქციელი არის ეს. ადამიანს, რომ სადმე უჩივლო ან პასუხი მოსთხოვო, ის იმის ღირსი უნდა იყოს“.
გიორგი მგელაძე: „კანონებია არეული ამ ქვეყანაში და რაღაცნაირ სასამართლოს სამართლებრივ ასტიგმატიზმთან გვაქვს საქმე. უკვე გადავედით მეორე ხარისხის პრობლემაში, რასაც პირდაპირ ცენზურა ქვია და ცენზურა რას ნიშნავს? ერთი, სახელმწიფომ უკეთ იცის, როგორც უნდა იფიქრო და მეორე, თუ სხვანაირად ფიქრობ, სახელმწიფო ამ ფიქრს აგიკრძალავს“.
სულხან სალაძე: „ეს შეიძლება გახდეს ტენდენციური, პრეცედენტული მათ შორის, რომ მომავალში სასამართლომ იხელმძღვანელოს იმ სტანდარტით, რომელიც რეალურად არ ეფუძნება არანაირ ობიექტურ გარემოებებს, შეიძლება იყოს ერთის მხრივ სასაცილო, მეორეს მხრივ ძალიან ტრაგიკული გამოხატვის თავისუფლების თვალსაზრისით“.
კახა კალაძე: „აიისა რა არის? გამიჭირდება, მე მგონი ზედამხედველობის სამსაუხრი... არ ვიცი, დეტალებს არ ვიცნობ“.

21-საათიან „კურიერში“ გასულ სიუჟეტში ითქვა, რომ ტურისტებისთვის განსაკუთრებულად მიმზიდველი თბილისის ძველი უბანი ინგრევა. ბოლო რამდენიმე დღეში ავლაბარში სამი სახლი ჩამოინგრა. საცხოვრებელი სახლი ფერისცვალების ქუჩაზე დილის 10 საათზე ჩამოინგრა. არავინ დაშავებულა, თუმცა გვერდით ავარიული შენობები კიდევ უფრო დაზიანდა. ადგილობრივები ჰყვებიან, რომ მოსალოდნელი საფრთხის შესახებ გამგეობას აფრთხილებდნენ, თუმცა, მათ განცხადებებს რეაგირება არ მოჰყოლია. ნგრევის გამო დაზიანდა საკომუნიკაციო გაყვანილობები, ამიტომ, ავლაბრის რამდენიმე ქუჩის ავარიული სახლების მეპატრონეები წყლის, ელექტროენერგიისა და ბუნებრივი აირის გარეშეც დარჩნენ. გვიან ღამით კიდევ ერთი სახლი ჩამოინგრა ავლაბარში, არარატის ქუჩაზე. დახმარების თხოვნით გამგეობას ამ ქუჩიდანაც მიმართეს, თუმცა, სახლი არც ამ შემთხვევაში გაუმაგრებიათ. დანგრევის საფრთხე ავლაბარში ასამდე სახლს ემუქრება. ადგილობრივების განსაკუთრებით წვიმის ეშინიათ. ამ დროს ავარიული კედლები კიდევ უფრო მძიმდება და ადვილად ინგრევა. თბილისის მერი ადასტურებს, რომ ავლაბარში ბევრი ავარიული სახლია და ეს დედაქალაქის ერთ-ერთი მნიშვნელოვანი პრობლემაა. ის პირობას დებს, რომ ექნება კონკრეტული პროექტის ინიციატივა ავარიულ ბინებთან დაკავშირებით, თუმცა უახლოეს პერიოდში არა. 
ფერიცვალების ქუჩის მცხოვრები: „მე გვიან გამოვვარდი და არ ვიცი, კატას შეეშინდა, კრიშზე იყო. დაწერილი გქონდა განცხდება გამგეობაში, არავითარი რეაგირება არ მოყვა ამ განცხადებას, დაწერილი გვქონდა, რომ ბავშვების გარდა აქ ტურისტები არიან, მიდიან, იქ ეკლესია არის და იქნებ ყურადღება მოგვაქციოთ, რომ ვინმეს არ დაეცეს კედელი ან დავანგრიოთ ან რაღაცა, არავითარი რეაგირება არ მოყვა“.
ფერიცვალების ქუჩის მცხოვრები: „დავინგერით, კიბე ჩანგრეულია, გაუბედურებულია აქაურობა, პატრონი არ გვყავს. გვეშინია, მაგრამ სად წავიდეთ? ქირა იცით რა ღირს? 500 ლარი, ვინ გადამიხდის?“.
კახა ლაბუჩიძე: „ჩვენ, გამგეობა დემონტაჟში დავეხმარებით და შევთავაზებთ ქირით გასვლას, სხვა საშუალება ამ ეტაპზე კანონით გავთვალისწინებული გამგეობებს არ აქვს“.
არარატის ქუჩის მცხოვრები: „წავიდა გამგეობაში ჩემი შვილი და შეიტანა გაცხადება, ერთხელ, ორჯერ, სამჯერ... კედელი დაბერილი არისო და აქ გააკრა ბაწარი ჩემმა შვილმა, მოხსნეს და მანქანები იდგა, 10 საათი იყო, რომ გამოვარდა ჩემი შვილიშვილი კედელი გადმოინგრაო“.
არარატის ქუჩის მცხოვრები: „ამ კოჭმა გადმოიწია, არაფერზე აღარ დგას და როდის ჩამოინგრევა არ ვიცი, ამ კიბეების ქვეშ გვიწევს სიარული, სანამ არ მოვყვებით ბინების ქვეშ მანამდე უნდა ვიყოთ ესე“.
ადგილობრივი მცხოვრები: „გვაქვს ბეჭედდარტყმული საბუთი, რომ არის მწვავე ავარიული და შეკეთებას არ ექვემდებარება, იმის შემდეგ 1000 მიწისძვრა იყო და ნახეთ რა დღეშია, მტკაველ-მტკაველ არის დაშლილი. წლებია არავინ ინტერესდება, ინვესტორი არ შემოდის, ამბობენ, რომ კოეფიციენტია დაბალიო, აქ თუ აშენდება, უნდა აშნდეს დაბალსართულიანი ბინები და ინვესტორი სარგებელს ვერ ნახავს. იმ შემთხვევაში შემოვა თუ მაღალი ბინა აშენდება, ამის უფლებას არ აძლევენ“.
ადგილობრივი მცხოვრები: „აქ მაქვს ტუალეტი, დუში, სველი წერტილი, აგერ სარეცხის მანქანა მიდგას, რადგან იქით ერთი ოთახია და დანგრეული შუშაბანდი. ყველაფერს აქ ვაკეთებ სხვაგან ფიზიკურად არ მაქვს ადგილი. ვინ არ ყოფილა, გინდა გამგეობა, გინდა საკრებულო, ვინ აღარ იყო, ესეა ჩვენი ეზოს საბუთები გამგეობაში“.
კახა კალაძე: „ჩვენდა სამწუხაროდ ბევრია ავარიული სახლები, ჩვენ ვამუშვებთ პროექტს, რომელზე უახლოეს მომავალში ვისაუბრებთ თუ რა უნდა გაკეთდეს იმისთვის, რომ ხელი შევუწყოთ ავარიული სახლების რეაბილიტაციას. ყველაფერს მივხედავთ აუცილებლად, მთავარია თქვენი თანადგომა და მხარდაჭერა, საზოგადოების ჩართულობა“.

[bookmark: _Toc517413518]თბილისის ბაგა-ბაღებში აღსაზრდელთა რეგისტრაციის მეორე ეტაპის დაწყების წინ კახა კალაძემ სააგენტოს ხელმძღვანელს მოუწოდა, საკითხი თავად გააკონტროლოს
თბილისის ბაგა-ბაღებში აღსაზრდელთა რეგისტრაციის მეორე ეტაპი 22 ივნისს, 12:00 საათზე დაიწყება. მშობლებს ბავშვების დარეგისტრირება ბაგა-ბაღების მართვის სააგენტოს ვებგვერდზე ელექტრონულად შეუძლიათ. წელს თბილისის ბაღებში 15 000 აღსაზრდელს მიიღებენ, აქედან 3 000 ადგილი რეგისტრაციის პირველ ეტაპზე უკვე შეივსო. მიმდინარე წელს 9 ახალი საბავშვო ბაღი აშენდა, მერიაში ტენდერი უკვე გამოცხადდა 10 ახალი ბაღის მშენებლობაზე. დედაქალაქის მერის თქმით, ბაღებში რეგისტრირება ნაცნობობით არ უნდა მოხდეს. კახა კალაძემ ბაღების მართვის სააგენტოს ხელმძღვანელს მოუწოდა, საკითხი თავად გააკონტროლოს.
კახა კალაძე: „ძალიან ცუდი ხმები მომდის ამასთან დაკავშირებით და მინდა, გავაფრთხილო ყველა - არავინ გაბედოს პროტექცია. რა თქმა უნდა, ყველას დაკმაყოფილება ვერ მოხდება, მაგრამ ჩვენ საკუთარ თავთან უნდა ვიყოთ მართალი და არავის მივცეთ შესაძლებლობა, რომ მერიაში ნაცნობობით, დეპუტატის ნაცნობობით, საკრებულოში ნაცნობობით და მათი დახმარებით მოხდეს ბავშვების დარეგისტრირება“. 

[bookmark: _Toc517413519]თბილისის მერმა ნუცუბიძის მე-4 მიკრორაიონში სანიაღვრე ქსელის სარეკონსტრუქციო სამუშაოები დაათვალიერა
ნუცუბიძის მე-4 მიკრორაიონში სანიაღვრე ქსელისთვის სარეკონსტრუქციო სამუშაოების აუცილებლობა ამორტიზებულმა სანიაღვრე ქსელმა გამოიწვია, რომელიც გარკვეულ მონაკვეთებზე იწვევდა წყლის დაგუბებას და ძლიერი წვიმის დროს საფრთხე ექმნდებოდა მოსახლეობას. სარეკონსტრუქციო სამუშაოებზე მილიონ ლარზე მეტი იხარჯება. 
კახა კალაძე: „აქ იყო სერიოზული პრობლემა, რომელიც აწუხებდა ადგილობრივ მოსახლეობას. ერთი, სანიაღვრე არ არსებობდა და მეორე, ის, რომ კანალიზაცია, შეიძლება ითქვას, რომ ჩაედინებოდა ამ არსებულ სანიაღვრეში, რომელიც იყო ძალიან მძიმე მდგომარეობაში. რა თქმა უნდა, ამის გამიჯვნა ხდება. ძალიან ცუდ მდგომარეობაში იყო არსებული მოსახლეობა“.
გაგი ბუაძე: „ამ მონაკვეთზე მიმდინარეობს სრული რეაბილიტაცია სანიაღვრე კოლექტორის, რომელიც იწყება ფერმწერთა ქუჩიდან და მთავრდება აქ, სადაც ახლა ჩვენ ვიმყოფებით. პროექტის ღირებულებაა, დაახლოებით, მილიონი ლარი და პროექტის ფარგლებში კილომეტრი და 600 მეტრის სიგრძის კოლექტორის სრული რეაბილიტაცია ხდება, რაც ხელს შეუშლის მომავალში ისეთი პრობლემების შექმნას, რომელსაც უახლოეს დღეებში ჰქონდა ადგილი“.

[bookmark: _Toc517413520]„ნაციონალური მოძრაობა“ ბანკებით დაზარალებულებსა და სამსახურიდან უკანონოდ გათავისუფლებულებს კომპენსაციას ჰპირდება
„კურიერში“ ითქვა, რომ „ნაციონალური მოძრაობა“ ბანკებით დაზარალებულ და სამსახურიდან უკანონოდ გათავისუფლებულ მოქალაქეებს კომპენსაციას ჰპირდება. მოქალაქეებმა დღეს „ნაციონალური მოძრაობის“ ოფისში სპეციალური სერტიფიკატები უკვე მიიღეს. ამ სერტიფიკატებით ოპოზიციური პარტია მათ გარანტიას აძლევს, რომ ხელისუფლებაში მოსვლის შემდეგ, კომპენსაციას გადაუხდის. პროცესი რეგიონების ოფისებშიც მიმდინარეობს. პარტიის ინიციატივა სპეციალური სახელმწიფო ფონდის შექმნას გულისხმობს, რომლის კაპიტალი 2,5 მილიარდი ლარი იქნება. ამასთან ერთად, გამოცხადდება 2-წლიანი მორატორიუმი ყველა უსამართლო ვალის გადახდაზე და რაც მთავარია, ვალები დაანგარიშდება მიხეილ სააკაშვილის პრეზიდენტობის დროინდელი სავალუტო კურსით.
ეკა ჯიშკარიანი: „სკოლის დირექტორის პოსტიდან ვარ  გათავისუფლებული, ნამდილად პოლიტიკური ნიშნით, ეს არც დაუმალავს ქალბატონ სანიკიძეს, ხმამაღლა აღიარა, რომ მე, როგორც „ნაციონალური მოძრაობის“ წარმომადგენელი, ამიტომ ვიყავი სკოლიდან გათავისუფლებული. შემდგომ კვლავ მოხდა ჩემი სამსახურში აყვანა თვითმმართველობაში, მცხეთის მერიაში. მოვხვდი იქაც გამოცდა-გასაუბრების ფონზე, მაგრამ მოსულმა ახალმა მერმა, გიორგი კაპანაძემ კვლავ მომიხურა კარი, როგორც ოპოზიციას. ფინანსურად მე ვერცერთ ბანკთან ვერ ვახერხებ ურთიერთობას. მაქვს „ნაციონალური მოძრაობის“ იმედი და მჯერა მათი ჩანაფიქრები, მათი პროგრამის, მათი სამომავლო გეგმების მჯერა და ამიტომ ვარ აქ“.
გულიკო ერისთავი: „გარდა იმისა, რომ თანხა მიითვისეს, ქარხნის წართმევა უნდათ. სულ მაინტერსებს, მე რა დანაშაული მაქვს ქვეყნის წინაშე, როცა ქვეყნის ბიუჯეტში 1994 წლიდან შემომქონდა უცხოური ვალუტა, ექსპორტზე ვიყავი გასული.
გიორგი წერეთელი: „აქ გვქონდა დანადგარები, რომელიც გუშინ გადავიტანეთ, მთლიანად საწარმო დავცალეთ იმის გამო, რომ ვერ ვიხდიდით. რომ შეიცვალა ხელისუფლება, მივართეთ „აწარმოე საქართველოს“ თხოვნით, რომ უფრო დიდი გაგვეხადა ეს წარმოება და 4-ჯერვე უარი გვითხრეს, ადრე, რომ ვიხდიდით 3000 ლარს სესხის გადასახადს, ახლა უკვე 5 და 6 ათასამდე ავდივართ, იჯარაც გაიზარდა“.
ზაალ უდუმაშვილი: „შეიქმნება სპეციალური ფონდი, რომელშიც აკუმულირდება დაახლოებით 2 მილიარდზე მეტი თანხა და ეს თანხა მთლიანად მოხმარდება იმ დაზარალებულებს, რომლებიც  გაივლიან ჩვენთან რეგისტრაციას და რომლებსაც ხელში ექნებათ  უკვე გარანტიის სერტიფიკატი. ეს გულისხმობს იმას, რომ მათ ვისაც საბანკო დავალიანებები აქვთ, 2 წლის განმავლობაში ისარგებლებენ მორატორიუმით, ანუ არ გადაიხდიან არაფერს, ხოლო 2 წლის შემდეგ გადაიხდიან უკვე შეღავათიანი პირობებით. ასევე, ყველა ის ადამიანი, რომელიც დაზარალდა, დაკარგა ბიზნესი, დაკარგა უძრავი ქონება, გათავისუფლებული იქნა სამსახურიდან, ყველა ეს ადამიანი ამ ფონდის მეშვეობით მიიღებს კომპენსაციას“.

[bookmark: _Toc517413521]წმინდა სინოდის სხდომა
8-თვიანი პაუზის შემდეგ წმინდა სინოდი 21 ივნისს პირველად შეიკრიბა. მღვდელმთავრები თითქმის სამი საათის განმავლობაში მსჯელობდნენ, თუმცა, კონკრეტულად, რა შედეგით დასრულდა სხდომა, ეს მხოლოდ განჩინების გამოქვეყნების შემდეგ გახდება ცნობილი. მანამდე კი წმინდა სინოდის წევრების მიერ საპატრიარქოს დატოვების შემდეგ გაკეთებული კომენტარებიდან ირკვევა, რომ პატრიარქის მოსაყდრე, მეუფე შიო დაჯილდოვდა ბრილიანტის ჯვრის ტარების უფლებით. ასევე, მოხდა ერთი წმინდანის კანონიზება. შეკრების მთავარი თემა კი უკრაინის ეკლესიის ავტოკეფალიის აღიარება იყო. უკრაინის საერო და სასულიერო ხელისუფლება მსოფლიო საპატრიარქოს უკრაინის ეკლესიის დამოუკიდებლობის აღდგენას სთხოვს, რომელიც რუსეთმა მე-17 საუკუნეში გაუუქმა. მსოფლიო საპატრიარქოში ახლა ავტოკეფალური ეკლესიების პოზიციების გაცნობას ელოდებიან. ამ საკითხზე საქართველოს მხრიდან საბოლოო სიტყვა კათოლიკოს-პატრიარქმა, ილია მეორემ უნდა თქვას. ახლა სწორედ მასზეა დამოკიდებული, ვის დაუჭერს საქართველო მხარს. მედიაში გავრცელებული ინფორმაციით, სინოდის სხდომაზე ე.წ. ციანიდის საქმის შესახებაც ისაუბრეს.
მეუფე ზოსიმე: „მეუფე შიო, როგორც მოსაყდრე დაჯილდოვდა  ბრილიანტის ჯვრის ტარების უფლებით და ერთი დიაკონი, გვარი დამავიწყდა, დიაკვნის კანონიზირება მოხდა და წმინდანად იქნა შერაცხული. 
ჟურნალისტი: თუ იყო სხვა საკითხებზეც საუბარი, მაგალითად ციანიდის საქმეზე?
მეუფე ზოსიმე: არა.  
ჟურნალისტი: უკრაინის საკითხი?
მეუფე ზოსიმე: უკრაინაზე მოვისმინეთ.
ჟურნალისტი: როგორი იქნება საპატრიარქოს პოზიცია?
მეუფე ზოსიმე: ახლა არ ვიცი, შეისწავლის საპატრიარქო და შემდეგ იქნება დადგენილება მიღებული“. 
მეუფე ანტონი: „დაგროვდა საკითხები ეკლესიაში და ამაზე იქნება საუბარი. დღეს ადამიანებს სჭირდებათ სულიერი ნუგეში. რაც უფრო მეტ ნუგეშს მისცემს ეკლესია ხალხს, მით უფრო მშვიდობიანი ცხოვრება იქნება ჩვენი და ამ  მიზანს ალბათ მოემსახურება დღევანდელი სხდომა“. 
მეუფე პეტრე: „შიოს თემა განიმარტა პატრიარქისგან, როგორც იყო მოსალოდნელი და განაცხადა, რომ მეუფე შიო დასახელებულია სრულაიდ საქართველოს კათოლიკოს-პატრიარქის ტახტის მოსაყდრედ.
ჟურნალისტი: საქართველოს ეკლესია დაუჭერს მხარს უკრაინის ავტოკეფალიას?
მეუფე პეტრე: საკითხი ჯერ არ დგას. ამ თემაზე კონსტანტინოპოლი მუშაობს, არის უამრავი შეკითხვა და ჩვენც პარალელურ რეჟიმში ვიფიქრებთ და ვიმუშავებთ ისე, როგორც სათნო იქნება ღვთისთვის. ჩვენი პოზიციაა, რომ ზოგადად უკრაინას, 40-მილიონიან ქვეყანას, დამოუკიდებელს, უნდა ჰქონდეს დამოუკიდებელი ეკლესია და დამპყრობელი ქვეყნის პირველ იერარქს არ უნდა იხსენიებდეს ლოცვებში და არ უნდა ექვემდებარებოდეს მას ეკლესიურად, მაგრამ პროცესუალურად ეს საკითხი დროში გაიწელება... ციანიდის საკითხიც იყო. ხელისუფლებამ უნდა შეძლოს, აღიაროს, რომ ცოდვა ჩაიდინა ციანიდის საქმესთან მიმართებაში. ეს იყო ბოროტება და უნდა მოინანიოს“.
გიორგი ტიგინაშვილი: „კანონიკური თვალსაზრისით, ეს არის მხოლოდ პატრიარქის პირადი სიმპათია, გამოხატული კეთილგანწყობა, რომელიც გულისხმობს ამ შემთხვევაში ქიროტონიით ანუ ხელდასხმის ასაკით მასზე უპირატესებზე უფრო ზემდგომობას, დაწინაურებულობას პატივით, ჯილდოთი და არა მდგომარეობითა და უფლება-მოვალეობით. ეს არის საჩუქარი პატრიარქის მხრიდან მისი მისამართით ერთგულებისა და გარკვეული დამსახურებისთვის, რასაც უშუალოდ პირველი იერარქი მიიჩნევს თავისი პირადი დამოკიდებულებით“.

გერგეტის სამების ტაძარში მიმდინარე სარემონტო-სარესტავრაციო სამუშაოები დღეს მედიის ერთ-ერთი მთავარი თემა იყო. ადგილზე უკვე ჩატანილია იატაკის ფილები, რომლებიც ტაძარში ისე უნდა დაიგოს, რომ მე-13 საუკუნის ძეგლის იერსახე არ დააზიანოს. სამუშაოების დაწყებამდე, ტაძრის იატაკი რამდენიმე დღის წინ ცემენტის საფარით სპეციალურად მოსწროდა. მღვდელმსახურები განმარტავენ, რომ ფილები გერგეტის სამების სიძველესთან და იერსახესთან სრულ შესაბამისობაში იქნება და ინტერიერს არ დაამახინჯებს. იატაკის ახალ საფართან ერთად, გათბობის სისტემაც მონტაჟდება. ასეთი გადაწყვეტილება რთული მეტეოროლოგიური პირობები გამო მიიღეს. ისტორიული ძეგლის ასეთი ფორმით რესტავრაციას ეწინააღმდეგებიან არქიტექტორები და სპეციალისტები. ცირა ელისაშვილი ამბობს, რომ ასეთ შემთხვევაში კულტურული მემკვიდრეობის ეროვნულმა საგენტომ კომფორტსა და ძეგლს შორის გადაწყვეტილება, ძეგლის ინტერესებიდან გამომდინარე უნდა მიიღოს. ტაძარში სამუშაოები საპატრიარქოს ინიციატივით მიმდინარეობს. კულტურული მემკვიდრეობისა და ძეგლთა დაცვის ეროვნულ საგენტოში ამბობენ, რომ სამუშაოს დაწყებამდე ისინი პროექტს გაეცნენ და ნებართვაც გასცეს. მათი განმარტებით, იატაკის შეცვლის შედეგად არც ძეგლი დაზიანდება და არც ტაძრის არქიტექტურული ინტერიერი შეიცვლება.
მღვდელ-მონაზონი ილარიონი: „ამოვიდნენ სპეციალსიტები, ძეგლთა დაცვა და საპატრიარქო შეთანხმდნენ ერთმანეთში, შეისწავლეს თუ რა ქვა უნდა დაიგოს, როგორ უნდა დაიგოს და ამ შეთანხმებიდან გამომდინარე, შემდეგ აიყარა ის იატაკი. რამოდენიმე დღე იყო ტაძარი დაკეტილი, ძალიან შეზღუდულობაც არ ყოფილა ხალხის მიმართ, არ შეგვიზღუდავს და აი გამზადებულია, რომ დაიგოს ფილები. იყო არქეოლოგებიც ამოსულები, იქნებ საფლავი იქნებოდა  ან რაღაც სიწმინდე, ვერაფერი ვერ აღმოაჩინეს... აქ 2004 წელს დაიგო იატაკი, ისე ფორმალურად, დროებით იყო ყველამ იცოდა და როცა იქნებოდა იმის დრო და საშუალება, მერე უნდა განახლებულიყო იატაკი. ბინძური ხომ არ იქნება იატაკი, ამხელა სიწმინდეა, ამას მოვლა-პატრონობა უნდა. ეს არ ნიშნავს იმას, რადგან მე-13 საუკუნეში აიგო, ხელი არ უნდა ახლოს არავინ. რაღაცა განახლებას საჭიროებს... ძველი ფეჩი იდგა რაღაცა გაზის და ის ცოტა ხმაურიანი იყო წირვა-ლოცვაშიც, მაგრამ არ ათბობდა ისე საერთოდ. არაა ადვილი, რთული კლიმატი არის და ესეც კიდევ იქედან გამომდინარე ახლა აქ მონასტერიცაა, ზამთარში ათასობით ტურისტი დადის, ხალხი დადის მონატერში, სტუმრიანობა და ისაა და გათბობა საჭიროა“.
ცირა ელისაშვილი: „ჩვენ გვაქვს ისტორიულ ძეგლთან საქმე. ძალიან ფაქიზი განხლების შემთხვევაში და უკიდეურესი აუცილებლობის შემთხვევაში შეიძლება ჩანაცვლდეს ამ შემთხვევაში, ვთქვათ, იატაკის საფარი თუ იქნებოდა დასაბუთება იმისა, რა აუცილებლობას წარმოაგდენს ეს. ჩანაცვლების შემთხვევაში აუცილებლად გასათვალისწინებელია ასევე, რა ტიპის მასალას ვიყენებთ ახლა“.
ნიკა ვაჩეიშვილი: „ასეთი ღირებულების ტაძრებში იატაკის გამოცვლა ასე ჰაიჰარად არ უნდა ხდებოდეს, ქვის ფაქტურა მთლიანად გარემოსთან მისადაგებული უნდა იყოს, რომელიც სამწუხაროდ ასე არ იქნება და ის თავს აჩვენებს, როგორც უცხო სხეული, კიდევ მნიშვნელოვანია დაგებისას გათვალისწინებული ყოფილიყო არქეოლოგიური გათხრების მნიშვნელობა იმისათვის, რომ ჩვენ წინარე ისტორია გვცოდნოდა ამ მონასტრის, დღევანდელი ისტორია მე-15 საუკუნიდან იწყება და ეს შანსი, რომ შეიძლება ჩვენ გაცილებით ძველი არტეფაქტები გვქონდეს, ხელიდან გაგვდის“.
ბექა ბარამიძე: „საპროექტო დოკუმენტიაცია მთლიანად არის შეთანხმებული ყველა დონეზე და მასზე ნებართვა გაიცა 2018 წლის 18 აპრილს. ამ დროიდან მოყოლებული კონკრეტული სარესტავრაციო ჯგუფი, რომელმაც 2003 წელში იმუშვა გერგეთის სამების ტაძრის ინტერიერში, არაერთგზის იყო ჩვენი არქეოლოგიური ჯგუფის მისია ადგილზე მივლინებული, რომელთაც არაერთი დღის განმავლობაში აწარმოეს დკვირვება და ასეთი ტიპის ალბათობები ძირეულად გამორიცხეს... ეს იატაკი გალხავთ ბუნებრივი ქვის, ბოდბის ქვისგან მოწყობილი, დაახლოებით 3-სანტიმეტრიანი იატაკის შრე, რომლის ქვეშაც მოეწყობა გათბობის კომუნიკაცია და თავისთავად ამ ტიპის სამუშაოების განხორცილება, ეკელსიის ინტერიერში არ  შექმნის არანაირ არქიტექტურულ სახეცვლილებას“.
კონსტანტინე ფირცხალაური: „შემოწმებულ იქნა ტაძრის ინტერიერი ანუ ის ადგილი, სადაც ახლა გათბობა უნდა გაიყვანონ და შესაბამისად, იქ ჩვენ არქეოლოგიის კუთხით ვერაფერი ვერ შევნიშნეთ ანუ ფაქტობრივად სტერილურია“.

„მოამბეში“ გასულ სიუჟეტში ითქვა, რომ ნიკორწმინდის ტაძარს ყოველწლიურად ათასობით ტურისტი სტუმრობს. ტურისტებისთვის ადგილი რომ კიდევ უფრო მიმზიდველი გახდეს მუნიციპალური განვითარების ფონდმა მისი კეთილმოწყობა გადაწყვიტა. პროექტის ფარგლებში დაგეგმილია საზგაო ინფრასტრუქტურის მოწესიგება, სკვერის მოწყობა, ცენტრალურ მოედანსა და ტაძრის მიმდებარე ტერიტორიაზე არსებული ღობეებისა და ჭიშკრების რესტავრაცია, შენობების ფასადების რეაბილიტაცია. სულ მალე სოფელ ნიკორწმინდაში სუვენირების მაღაზიებიც განთავსდება. მიმდინარე სამუშაოები მუნიციპალური განვითარების ფონდის წარმომადგენლებთან ერთად დღეს ადგილობრივი ხელისუფლების წევრებმაც დაათავლიერს. რაჭა-ლეჩხუმისა და ქვემო სვანეთის გუბერნატორის თქმით,  სამუშაოები წლის ბოლოს დასრულდება და მას შემდეგ ტურისტების რაოდენობა კიდევ უფრო გაიუზრდება. 
ჯუანშერ ბურჭულაძე: „პროექტი დავგეგმეთ 2017 წელს, სეზონიდან გამომდინარე 2018 წლის სეზონზე დავიწყეთ ჩვენ სამუშაოები. ვგეგმავთ, რომ ამ სეზონს დასრულებამდე, ანუ ნოემბრამდე დავასრულოთ. დღეის მდგომაორებით  საკმაოდ აქტიურ ფაზაშია მშენებლობა“.
არჩილ ჯაფარიძე: „ბოლო პერიოდში საგრძნობლად გაიზარდა ვიზიტორების დაინტერესება ჩვენი მხარისა და კონკრეტულად ამ რაიონის მიმართ და მნიშვნელოვანია, ესეთი პროექტების მხარდაჭერა და განხორციელება“.

[bookmark: _Toc517413524]პოლიციელების მხრიდან ზეწოლა და შევიწროება - 62 წლის მამაკაცმა თვითმკვლელობა სცადა და მუცელში დანა ჩაირტყა
21-საათიან „კურიერში“ გასულ სიუჟეტში ითქვა, რომ 62 წლის მამაკაცმა თვითმკვლელობა სცადა და მუცელში დანა ჩაირტყა. სერგო ხასოევი ამის მიზეზად პოლიციელების მხრიდან მუდმივ ზეწოლასა და შევიწროებას ასახელებს. მამაკაცი „კურიერთან“ საუბარში ბოლო ინციდენტს იხსენებს, როდესაც ის პოლიციელებმა უკანონოდ დააკავეს და სასტიკად სცემეს. 7 ივნისს უფასო სასადილოში მიდიოდა, როდესაც ავტობუსის გაჩერებასთან სამართალდამცველები მივიდნენ და პირადობის მოწმობა მოსთხოვეს, მანქანაში ჩასვეს და სცემეს. მისი განცხადებით, ის არის ნასამართლევი, ქურდობის ბრალდებით იხდიდა სასჯელს და 2016 წელს საპატიმრო დატოვა, რის შემდეგაც პოლიციის მხრიდან ზეწოლას განიცდის. სერგო ხასოევის თქმით, ინციდენტის შემდეგ კრწანისის განყოფილების პოლიციელების მხრიდან შევიწროება არ შეწყვეტილა, რის შემდეგაც მან ემოციურ ნიადაგზე თვითმკვლელობა სცადა. ხასოევთან ინტერვიუს ჩაწერის შემდეგ მასთან შსს-ის წამომადგენლები მივიდნენ და მამაკაცის დაკითხვა გადაწყვიტეს, თუმცა მან ამაზე უარი განაცხადა. შინაგან საქმეთა სამინისტროს ინფორმაციით, გაადმოწმების მიზნით, სერგო ხასოევი პოლიციელებმა ქუჩაში გააჩერეს და მას პირადობის დამადასტურებელი დოკუმენტი მოსთხოვეს, თუმცა საბუთი არ აღმოაჩნდა, სამართალდამცველებს წინააღმდეგობა გაუწია და სიტყვიერი შეურაცხყოფა მიაყენა. პოლიციელებისთვის წინააღმდეგობის გაწევის მუხლით ხასოევის მიმართ საქმე აღიძრა.  სამართალდამცველების მხრიდან უფლებამოსილების შესაძლო გადამეტებაზე კი პროკურატურა მუშაობს. მასალები საგამოძიებო უწყებას შინაგან საქმეთა სამინისტროს გენერალურმა ინსპექციამ გადაუგზავნა. შსს-მ სერგო ხასოევის თვითმკვლელობამდე მიყვანის მუხლით საქმე აღძრა.
სერგო ხასოევი: „ორი ბიჭი მოვიდა ჩემთან და მეუბნება, თქვენი საბუთიო. მივაწოდე. მერე გადაურეკა ვიღაცას, წამოდიო, ჩამაგდეს მანქანაში, კრწანისამდე სანამ ავიდოდი შიგ მანქანაში მცემეს, თავში მირტყეს.
ჟურნალისტი: არ უთქვამთ რატომ დაგიჭირეს?
სერგო ხასოევი: არა. მერე გავიგე სასამართლოზე, რომ წინააღმდეგობა გავუწიე. ოქმი მაშინ მანახეს. მაწუხებენ, მირეკავენ ტელეფონზე, ავდექი და დავირტყი დანა, აღარ მინდა ეს ცხოვრება-მეთქი, რა გამეკეთებინა?! მომისწრეს და წამართვეს დანა.
ჟურნალისტი: რიგითი პოლიციელები არიან თუ მაღალჩინოსნები?
სერგო ხასოევი: არა, რა ვიცი, ვინ არიან“.
დიანა ხასოევი: „რომ გავიხედე უკვე გაკეთებული ჰქონდა ეს, უბრალოდ მივუსწარი. წავართვი დანა. მერე მეზობელს დავუძახე, მეთქი სასწრაფო გამოიძახე დროზე“.
მეზობელი: „ეს არის პიროვნება, რომელიც ამ უბანში ეხმარება ყველას. ხალიჩებს რეცხავს, ვინმეს თუ რამე გაუფუჭდება ეხმარება, უწყინარი ასაკოვანი კაცია. ერთ დღეს ასეთი ფაქტი მოხდა, ღამე მოვიდა ნაცემი, მერე სასწრაფოც გამოვიძახეთ. გაუჩერებია ვიღაცას“.
ჟურნალისტი: როგორც ვიცით, გამოძიება დაიწყო ხასოევთან დაკავშირებით და ამის გამო ბრძანდებით აქ?
პოლიციელი: არ ვიცი, ჩვენ ჯერ ვლაგდებით. პრესსამსახურს მიმართეთ.
ჟურნალისტი: გამოძიება დაწყებულია?
პოლიციელი: პრესსამსახურს მიმართეთ, ჩვენ სამწუხაროდ ვერ გაგცემთ პასუხს.
ჟურნალისტი: რა მიზნით იმყოფებით აქ ვერ გვეტყვით?
პოლიციელი: ჩვენ პოლიციელები ვართ და ყველგან ვიქნებით, რა პრობლემაა.
ჟურნალისტი: კონკრეტული მიზანი რა არის თქვენი ამ ოჯახში მოსვლის?
პოლიციელი: ყველაფერთან დაკავშირებით პრესსამსახურს მიმართეთ“.

[bookmark: _Toc517413525]შსს-მ ბოლო 6 თვის განმავლობაში 72 ნარკორეალიზატორი დააკავა
შსს-ს ინფორმაციით, უწყებამ ბოლო 6 თვის განმავლობაში 72 ნარკორეალიზატორი დააკავა  - ამოღებულია 13 კგ-მდე ჰეროინი, 7 000 აბზე მეტი სუბოტექსი და სხვა ნარკოტიკული საშუალებები. დაკავებულთაგან რამდენიმე უცხო ქვეყნის მოქალაქეა.
მამუკა ჭელიძე: „ნარკოდანაშაულისა და ნარკოტიკების რეალიზაციის წინააღმდეგ ბრძოლა შინაგან საქმეთა სამინისტროს პრიორიტეტია. ჩვენი მიზანია მაქსიმალურად შევამციროთ ნარკოტიკის მოხმარებით გამოწვეული ზიანი. სამართალდამცველების ინტენსიური მუშაობის შედეგად, ბოლო პერიოდში გახსნილია ნარკოდანაშაულის არაერთი ფაქტი.
შინაგან საქმეთა სამინისტროს თანამშრომლებმა მიმდინარე წლის მაისის შუა რიცხვებიდან დღემდე 4 კილოგრამი „ჰეროინი“, 2000 აბი „სუბუტექსი“ და „სუბოქსინი“, 100 გრამი „კოკაინი“, 200 გრამი „მდმა“, 150 გრამი ახალი ფსიქოაქტიური ნივთიერება და 150 გრამი ფსიქოტროპული ნივთიერებები ამოიღეს. ამავე პერიოდში, ნარკორეალიზაციისთვის ბრალი წარედგინა (260-ე მუხლის მე-4 ან მე-5 ნაწილით) 8 პირს. შინაგან საქმეთა სამინისტროს თანამშრომლებმა მარნეულის რაიონში დააკავეს ირანის მოქალაქე, რომლისგანაც 282 შეკვრად დაფასოებული 800 გრამი ნარკოტიკული საშუალება „ჰეროინი“ ამოიღეს. გამოძიება განსაკუთრებით დიდი ოდენობით ნარკოტიკული საშუალების უკანონო შეძენა-შენახვის ფაქტზე მიმდინარეობს. შინაგან საქმეთა სამინისტროს ნარკოტიკების უკანონო ბრუნვის წინააღმდეგ ბრძოლის მთავარი სამმართველოს თანამშრომლებმა თბილისში ნარკოდანაშაულისთვის დააკავეს ირანის მოქალაქე. სამართალდამცველებმა, სასტუმროს ნომრის ჩხრეკისას, სადაც დაკავებული ცხოვრობდა, განსაკუთრებით დიდი ოდენობით - 1 კილოგრამი „ოპიუმი“ ნივთმტკიცებად ამოიღეს. გამოძიება ნარკოტიკული საშუალების უკანონო შეძენა-შენახვის ფაქტზე მიმდინარეობს. დანაშაული 8-დან 20 წლამდე ან უვადო თავისუფლების აღკვეთას ითვალისწინებს. ცენტრალური კრიმინალური პოლიციის დეპარტამენტის ნარკოტიკების უკანონო ბრუნვის წინააღმდეგ ბრძოლის მთავარი სამმართველოს თანამშრომლების მიერ ნარკოდანაშაულისთვის ირანის კიდევ ორი მოქალაქეა დაკავებული სასაზღვრო გამშვები პუნქტი „წითელი ხიდის“ მიმდებარე ტერიტორიაზე. მათ მიერ ჩადენილი დანაშაული 8-დან 20 წლამდე ან უვადო თავისუფლების აღკვეთას ითვალისწინებს. სამართალდამცველებმა ე.ჩ.-სა და მ.ა.-სგან 193 შეკვრად დაფასოებული 900 გრამი ნარკოტიკული საშუალება „ჰეროინი“ ამოიღეს. გამოძიება განსაკუთრებით დიდი ოდენობით ნარკოტიკული საშუალების უკანონო შეძენა-შენახვის და განსაკუთრებით დიდი ოდენობით ნარკოტიკული საშუალების საქართველოში უკანონოდ შემოტანის ფაქტზე მიმდინარეობს. ნარკოტიკების გასაღების ფაქტზე დაკავებულია საქართველოს ერთი მოქალაქე. გურიის პოლიციის დეპარტამენტის თანამშრომლებმა 1991 წელს დაბადებული პირი ნარკოტიკების გასაღების ბრალდებით, საბაჟო გამშვები პუნქტი „სარფის“ მიმდებარე ტერიტორიაზე იმ დროს დააკავეს, როდესაც იგი საბაჟო გამშვები პუნქტის გავლით, თურქეთში გადასვლას ცდილობდა. გამოძიებამ დაადგინა, რომ ბრალდებული ნარკოტიკულ საშულებას სისტემატურად ყიდდა. პოლიციამ მის მიერ გაყიდული ნარკოტიკები ნივთმტკიცებად ამოიღო. ჩადენილი დანაშაული 7-დან 14 წლამდე თავისუფლების აღკვეთას ითვალისწინებს. გამოძიება ნარკოტიკული საშუალების უკანონო შეძენა-შენახვისა და გასაღების ფაქტზე მიმდინარეობს. ასევე, აჭარის პოლიციის დეპარტამენტის თანამშრომლებმა 1997 წელს დაბადებული ქალი სარფში დააკავეს, რომელსაც განსაკუთრებით დიდი ოდენობით ნარკოტიკული საშუალების უკანონო შეძენა-შენახვაში ედება ბრალი. მის მიერ ჩადენილი დანაშაული 8-დან 20 წლამდე ან უვადო თავისუფლების აღკვეთას ითვალისწინებს. სამართალდამცველებმა, დაკავებულის პირადი ჩხრეკისას, 339 აბი „სუბოქსინი და 20 აბი „მეტადონი“ ამოიღეს. გამოძიება განსაკუთრებით დიდი ოდენობით ნარკოტიკული საშუალების უკანონო შეძენა-შენახვის ფაქტზე, საქართველოს სსკ-ს 260-ე მუხლის მე-6 ნაწილის „ა“ ქვეპუნქტით მიმდინარეობს. შინაგან საქმეთა სამინისტროს მიერ ბოლო 6 თვის განმავლობაში ამოღებულია: 13 კილოგრამი „ჰეროინი“, 7000 აბი „სუბუტექსი“ და „სუბოქსინი“, 1 კილო და 300 გრამი „კოკაინი“, 2 კილოგრამამდე „მდმა“, 650 გრამი ახალი ფსიქოაქტიური ნივთიერება და 1 კილოგრამამდე ფსიქოტროპული ნივთიერებები. ამავე პერიოდში, ნარკორეალიზაციისთვის ბრალი წარედგინა (260-ე მუხლის მე-4 ან მე-5 ნაწილით) - 72 პირს“.

ერთიან ეროვნულ გამოცდებამდე ორ კვირაზე ნაკლები რჩება. გამოცდები ზაფხულის ერთ-ერთ ყველაზე ცხელ თვეში ჩატარდება - ტესტირება 2 ივლისს დაიწყება და 26 ივლისს დასრულდება. უმაღლეს სასწავლებელში მოხვედრას 39 ათასამდე აბიტურიენტი შეეცდება. გამოცდების ეროვნული ცენტრის ინფორმაციით, ყველაზე მოთხოვნადი სპეციალობები რჩება სამართალმცოდნეობა და საერთაშორისო ურთიერთობები. საგამოცდო ცენტრებს მოსამზადებლად დრო 25 ივნისამდე აქვთ. ერთ-ერთი აბიტურიენტი მთავარ პრობლემად საგამოცდო შენობაში კონდიციონერის არარსებობას ასახელებს. გარემოს ეროვნული სააგნეტოს ინფორმაციით, წელს ივლისში ტემპერატურა შარშანდელი წლის იგივე თვესთან შედარებით 1 გრადუსით მაღალი იქნება. სამუშაო პროცესისთვის ტემპერატურული რეჟიმის მნიშვნელბაზე საუბრობს დაავადებათა კონტოროლის ეროვნული ცენტრის ხელმძღვანელი. გამოცდების ეროვნულ ცენტრში ამბობენ, რომ ტესტირებსთვის სკოლებისა და უნივერსიტეტების ფართს იყენებენ, სადაც კონდიცირება არ არის, ცენტრის კომპეტენციაში კი გაგრილების სისტემით უზრუნველყოფა არ შედის, თუმცა, უწყებაში აცხადებნ, რომ პრეტენზიები მაინც გაითვალისწინეს და გამოცდებისთვის შეარჩიეს სკოლები, სადაც გარშემო პერიმეტრი მაქსიმალურად გამწვანებულია და დღის განმავლობაში შენობას მზე ნაკლებად ადგება. გაგრილების სისტემა ქვეყნის მასშტაბით მოქმედი ტესტირების 22 ცენტრიდან აბიტურიენტებს მხოლოდ ერთში, რუსთავის 22-ე საჯარო სკოლაში დახვდებათ, სადაც 42 კონდინციონერი დამონტაჟდა. პროექტი საპილოტეა და ჯერჯერობით უცნობია, გავრცელდება თუ არა ის, მომავალ წელს ტესტირების სხვა ცენტრებზე. განათლების ექსპერტების ნაწილი ინფრასტრუქტურაზე მეტად ყურადღებას ტესტების რაოდენობაზე ამახვილებს. გამოცდების ეროვნულ ცენტრში აცხდებენ, რომ სკოლის გამოსაშვები და ეროვნული ამოცდები სხვადასხვა დანიშნულების არის და მათი გაერთიანება ამ ეტაპზე არ განიხილება. რაც შეეხება ინფრასტრუქტურულ გეგმებს, უწყებაში ამბობენ, რომ მომავალ წელს, ერთიანი ეროვნული გამოცდები განახლებულ ცენტრებში ჩატარდება. 
მერაბ პაპავა: „ზაფხულის ცხელ დღეებში ვფიქრობ, რომ აუცილებელია, რადგან ძალიან დიდ კონცენტრირებაა ამ დროს საჭირო. მაღალი ტემპერატურის პირობებში ვფიქრობ, რომ ეს შეუძლებელია“.
ამირან გამყრელიძე: „სასურველია, რომ ყველა დახურულ შენობაში შესაბამისი, ე.წ. კომფორტული გარემო იქნეს შექმნილი, რათა ადამიანის სამუშაო ან სასწავლო პირობები ნორმალურ ვითარებაში წარიმართოს“.
მაია მიმინოშვილი: „წელს უარი ვთქვით ტექნიკურ უნვიერსიტეტზე, იმიტომ, რომ მეექვსე კორპუსში ვატარებდით წლების განმავლობაში გამოცდებს და ყველაზე დიდ ცენტრი იყო, ამ კუთხით შეიძლება მოხერხებული იყო, მაგრამ მეორეს მხრივ, მეორე ნაკადზე აპლიკანტები ბუნებრივია, ამ სიცხის გამო წუხდებოდნენ და ტექნიკური უნივერისტეტი ორი ახალი სკოლით ჩავანაცვლეთ. აი ეს ის სკოლებია, რომელბიც შევარჩიეთ, სადაც ნაკლებად იქნება სიცხის პრობლემა“.
თამარ მოსიაშვილი: „ეს მე არ მიმაჩნია მნიშვნელოვან პრობლემად ძალიან ბევრი რესურსი იხარჯება, 4 გამოცდა მიმაჩნია, რომ არის ძალიან ბევრი, ამას ემატება კიდევ ცენტრალიზებულად საატესტატო გამოცდები, რომელბიც სკოლებში ტარდება და ვფიქრობ, რომ სისტემას საკმაოდ მოუქნელს ხდის“.

21-საათიან „მოამბეში“ ითქვა, რომ ბათუმის შესასვლელში საცობების მრავალწლიანი პრობლემა დიდი ალბათობით მალე მოგვარდება. მომდევნო თვიდან ექსპლოატაციაში შევა ახალი ესტაკადა, რომლის საშუალებითაც ქალაქში შესვლა რკინიგზის გვერდის ავლით იქნება შესაძლებელი. ოთხზოლიანი გადასასვლელი იმ მასშტაბური ინფრასტრუქტურული პროექტის ნაწილია, რომელიც სექტემბერში უნდა დასრულდეს. 800-მეტრიანი ესტაკადის ნაადრევად გახსნა ტურისტული სეზონის გამო გადაწყდა.   
ზურაბ პატარაძე: „სულ რაღაც რეკორდულ დროში ძირითადი სამუშაოები უკვე მორჩენილია. ჩვენთვის ერთ-ერთი უმთავრესი ამოცანა იყო, რომ ტურისტული მაღალი სეზონისთვის დასრულებულიყო ეს პროექტი“. 
რამაზ ბოლქვაძე: „რა თქმა უნდა, აქვს ეკონომიკური ეფექტი, ვგულისხმობ, პორტის შესასვლელში მოწესრიგდება ტვირთბრუნვა  და რა თქმა უნდა, ესეც ხელს შეუწყობს ტვირთბრუნვის გაზრდას.  მომდევნო ტიპის სამუშაოები, როგორიც არის ასაქცევი გზა და დამატებითი გზები, ამ სამუშაოების დასრულება იგეგმება საბოლოო ჯამში ამ თვის ბოლოს“.
ნიკა გაბადაძე: „დამატებითი გზების, ანუ ძირითადი ესტაკადას გარდა, კიდევ გვაქვს 4 გზა, ამ 4 გზის მშენებლობა სექტემბრამდე პრობლემას არ წამოადგენს საავტომობილო ნაკადის მოძრაობისთვის“.

სოფელ იორმუღანლოს საჯარო სკოლის მასწავლებელი თეა გურგენიძე მის გათავისუფლებას უკანონოდ მიიჩნევს და სამსახურში დაუყოვნებლივ აღდგენას ითხოვს. პედაგოგის ადვოკატისთვის სკოლის დისციპლინური საბჭოს გადაწყვეტილება მიუღებელია. ნათია ქაჯაიას თქმით, მტკიცებულება, რომ თეა გურგენიძეს მოსწავლეს ფიზიკური შეურაცხყოფა მიაყენა, რის გამოც ის სამსახურიდან გაუშვეს, არ არსებობს. თეა გურგენიძის გათავისუფლება რამდენიმე კვირის წინ სკოლის მოსწავლეებმაც გააპროტესტეს და სოფელში კარვები გაშალეს.
ნათია ქაჯაია: „თეა გურგენიძის მიმართ დისციპლინური წარმოების პროცესში დარღვეული იქნა როგორც საქართველოს კანონმდებლობის, ისე შინაგანაწესის მოთხოვნები, რამაც განაპირობა ჩვენ მიერ სიღნაღის რაიონული სასამართლოსთვის სარჩელით მომართვა. მოპასუხე მოცემულ საქმეში გახლავთ საგარეჯოს მუნიციპალიტეტის, იურმუღალოს საჯარო სკოლა, სადავოდ ვხდით დისციპლინარულ წარმოებასთან დაკავშირებულ სადავო აქტებს. მტკიცებულება არ არსებობს, რომელიც დაადასტურებს თეა გურგენიძის მიერ მოსწავლის მიმართ ფიზიკური შეურაცხყოფის ფაქტს“.
თეა გურგენიძე: „მაგიდაზე ურტყა ხელი რესურსცენტრის უფროსმა, ქალბატონმა მანანა ცუცქირიძემ და მოითხოვდა, სკოლის დირექტორისგან, დაეწერა ჩემი გათავისუფლების ბრძანება, თუმცა დირექტორი არ ეთანხმებოდა, მაგრამ, საბოლოოდ, რესურსცენტრის უფროსის მიერ მითითებული გადაწყვეტილება მიიღო. ველოდები სასამართლოსგან იმას, რომ უნდა აღდგეს სამართალი“.

დღეს ხმაური იყო დეველოპერული კომპანია „სვეტის“ სათაო ოფისთან, სადაც დაზარალებული მენაშენეები მივიდნენ და შენობაში თვითნებურად შეიჭრნენ. მათი განცხადებით, მშენებლობები რამდენიმე წლის წინ უნდა დასრულებულიყო, მაგრამ რეალურად თანხა ჰაერში გადაიხადეს და ამ დრომდე არაფერი აშენებულა. ისინი გადახდილი ფულის უკან დაბრუნებას ითხოვენ. კომპანიის მხრიდან ერთადერთი წარმომადგენელი, ვინც დაზარალებულებთან მივიდა, ეს იყო კომპანიის საზოგადოებასთან ურთიერთობის სამსახურის ხელმძღვანელი, თემურ კენკებაშვილი, თუმცა მონაშენეებმა მასთან შეხვედრა არ ისურვეს და ოფისში კომპანიის ხელმძღვანელების მისვლა მოითხოვეს. კენკებაშვილმა კი, რომ კომპანიის დირექტორები ბათუმში იმყოფებიან და იქ მართავენ საქმიან შეხვედრას ინვესტორებთან.
„სვეტის“ ოფისთან მისვლამდე დაზარალებულებმა პროკურატურასთან გამართეს აქცია და მოითხოვეს საგამოძიებო უწყება დაინტერესებულიყო ჯიბლაძე-ჯანელიძის ფინანსური მაქინაციებით და ფულის გაფლანგვასთან დაკავშირებით აღეძრათ სისხლის სამართლის საქმე. მათ პროკურატურის ადმინისტრაციის უფროსი შეხვდა, რომელმაც ხმაურიან შეხვედრაზე დაზარალებულებს განუმარტა, რომ საქმის წარმოება დაწყებულია ფინანსთა სამინისტროს საგამოძიებო სამსახურში. სვეტის ხელმძღვანელობა აცხადებს, რომ არსებობს კრიზისი კომპანიაში, მაგრამ იქვე განმარტავს, რომ დაუსრულებელი მშენებლობები ივნისი ბოლოდან უნდა განახლდეს.
სალომე დონდუა: „გადავედით უკვე პროტესტის უკიდურეს ფორმაზე, სხვა გამოსავალი არ გვაქვს. აქ არიან ადამიანები, რომლებიც საერთოდ ქუჩაში არიან დარჩენილები, ქირის თანხაც არ აქვთ მათ, არიან ემიგრანტები 80%. ეს წინასწარ კარგად დაგეგმილი აფიორა იყო, რადგან მენაშენეთა 80% არის ემიგრანტი, რომლებმაც იქ კრედიტები აიღეს და ფიზიკურადაც ვეღარ მოდიან აქ, რადგან გადასახადები აქვთ ის გადასახდელი“.
ბელა ქოქიაშვილი: „ხელშეკრულება დავდეთ, ყველაფერი ნორმალურად გვითხრეს, წლის ბოლოსთვის ჩვენ უნდა ბინა ჩაგვბარებოდა, მაგრამ, რა თქმა უნდა, 2016 წლის ბოლოს არ ჩაგვბარდა, მოვიდა 2017, გადაიწია, რამდენიმე თვე გვითხრეს, მაგრამ არაფერი, შედეგი იგივე, გაჩერდა ერთი და იგივე დონეზე. შავად არის აშენებული, არც სახურავი აქვს, ჩემი კორპუსი რომელიც არის და არის კორპუსები, რომ ჯერ მარტო პირველი რამდენიმე სართულებია“. 
მეჰდი შაჰდი: „აქ 6 თვის წინ ჩამოვედი, კომპანიას ბინის მთლიანი თანხა გადავუხადე, მათ კი კორპუსი არ ააშენეს. არ ვიცი, რატომ. ჩემი მეგობარი თქვენს ქვეყანაში მანამდეც დადიოდა და მეუბნებოდა, რომ საქართველო ძალიან კარგი ქვეყანაა, რომ აქ კეთილი ხალხი ცხოვრობს, მაგრამ ეს კომპანია არც ისეთი კეთილი აღმოჩნდა ჩვენთვის. 6 თვეა, მათ არაფერი გაუკეთებიათ, ჩემი თანხა კი გაქრა, დავრჩი სახლის და ბინის გარეშე. აქ ორი მაღაზია მაქვს და დარჩენას ვაპირებ. არ ვიცი, ბინას რამდენ ხანს უნდა ველოდო“.
თემურ კენკებაშვილი: „ჩამოსულები არიან ინვესტორები, გარკვეული ჯგუფი ადამიანებისა, რომლებთანაც მიმდინარეობს მოლაპარაკებები, პროექტების დაფინანსებასთან დაკავშირებით და რასაკვირველია, ყველა ვალდებულება, რომელი კომპანია „სვეტს“ გააჩნია მენაშენეების წინაშე, ყველა ვალდებულება იქნება უკლებლივ შესრულებული“.

20-საათიან „ქრონიკაში“ გასულ სიუჟეტში ითქვა, რომ მოქალაქე ნანა კეკელაშვილმა რამდენიმე დღის წინ სოციალურ ქსელში გაავრცელა ვიდეო, სადაც ჩანს ოზურგეთის ცხოველთა მუნიციპალურ თავშესაფარში როგორ არის გარდაცვლილი ძაღლი ცოცხლების გვერდით. თავშესაფრის მენეჯერი ვიდეოში სტუმარ უმკიცებს, რომ ძაღლი ნაოპერაციებია და შესაძლოა ისვენებს. სოციალურ ქსელში ვიდეოს გავრცელების შემდეგ ოზურგეთის მუნიციპალური თავშესაფრით საქართველოს ცხოველთა დაცვის ფედერაცია დაინტერესდა. ფედერაციის წარმომადგენელი ადგილზე ვითარების გასარკვევად ჩავიდა და გარდაცვლილ ძაღლთან დაკავშირებით, განმარტებები თავშესაფრის მენეჯერისგან მოისმინა. სიუჟეტში აღინიშნა, რომ 33 ძაღლი მუნიციპალურ თავშესაფარში გაუსაძლის პირობებშია. მოუწესრიგებელია ინფრასტრუქტურა, ანტისანიტარიაა საოპერაციო ოთახში, ძაღლებს არ აქვთ საკვებისთვის განკუთვნილი ფინჯნები, სახელდახელოდ მოტანილი ხორცი კი იატაკზე ყრია. მიუსაფარი ძაღლების თავშესაფარში გადაყვანასა და ცხოველთა მოვლა-პატრონობაზე პასუხისმგებელი ტენდერში გამარჯვებული ინდმეწარმე, გიორგი მაღლაფერიძეა. მან ოზურგეთის გარდა, ტენდერი საქართველოს რამდენიმე მუნიციპალიტეტში მოიგო. დოკუმენტებში წერია, რომ საუკეთესო წინადადება სწორედ მან წარადგინა. გიორგი მაღლაფერიძემ თავშესაფარში არსებულ გაუსაძლის ვითარებაზე განმარტებები გააკეთა. მოქალაქე ნანა კეკელაშვილი, რომელმაც თავშესაფარში არსებული ვითარების შესახებ ვიდეო გაასაჯაროა, ოზურგეთს დღეს „იმედის“ გადამღებ ჯგუფთან ერთადაც ესტუმრა. მან განმარტებები უკვე თავშესაფრის ხელმძღვანელისგან მოითხოვა, რასაც სიტყვიერი დაპირისპირება მოყვა. ოზურგეთის მუნიციპალიტეტის თავშესაფარში გადაყავთ მიუსაფარი ძაღლები სამეგრელო-ზემო სვანეთის 9 მუნიციპალიტეტიდანაც. გადაწყვეტილება ცხოველთა უფლებების ადგილობრივმა დამცველებმა თავიდანვე გააპროტესტეს. ზუგდიდისა და ოზურგეთის მერიებიდან ცხოველთა თავშესაფარი წელიწადში, დაახლოებით, 40 000 ლარს იღებს. ამის მიუხედავად, არცერთი მუნიციპალიტეტი თავშესაფრის საქმიანობის მონიტორინგს არ ახორციელებს. გაუმჭვირვალეა, რაზე იხარჯება ეს თანხები. ვიდეოს გავრცელების შემდეგ ოზურგეთში ცხოველთა თავშესაფრის მენეჯერმა ძაღლების მომვლელი სამსახურიდან დაითხოვა. მესამე სექტორმა კი თავშესაფრის ინტენსიური კონტროლი დაანონსა.

